
FF-blaðið er í teirri serstøðu at hava frásøgn frá tveimum 100 ára
føðingardøgum komandi týsdag. Annar er hjá bóndakonuni Julie
uttanfyri Århus, og hin er hjá fiskimannakonuni Mallu í Svínoy. Lesið
um lívið hjá teimum báðum, sum eru føddar sama dag.

Veiðumentan
í útnorði

Duga fiskifrøðingar ikki
at rokna miðaltøl?
FF-blaðið er einasti fjølmiðil, sum til botns viðgerð tilmælini
um stovnsmetingar. Og meira ið verður kannað, tess fleiri
leysir endar verða funnir.

Er Tórshavnar Skipasmiðja
ein køstur?
Vit hava mynd av teista, sum ikki

Mogens Glistrup slapp ikki
í tað danska “undirhúsið”, men

Avisen bliver læst
uden briller
4 børn, 13 børnebørn, 36
oldebørn, 2 tipoldebørn,
1 søster og en stor flok
øvrig familie skal samles
tirsdag den 23 Juli for at
fejre landmandskonen
Julie Pedersens 100 års
fødselsdag.

Levet under 3 konger, 1
dronning, 23 statsminist-
re, oplevet 2 verdens-
krige og i dag stadig frisk
og rede til en diskussion
om aktuelle emner.

Julie Pedersen bor i sit
lille hus uden for Solbjerg
tæt ved Århus. Som nabo
til den gård hvor hun i
mange år boede med sin
mand Peder. Da han døde
i 1959  flyttede en søn
Vagn ind på gården med
sin familie og for den rør-
ende sum af 50.000 kr. fik
Julie fik bygget huset ved
siden af i 1962.Trods sin
høje alder klarer hun selv
det meste af husarbejdet.
Laver mad, pudser sølv-

tøjet, ja selv gaver til den
talrige familieflok bliver
ikke glemt. Der bliver
stadig broderet og lavet
porcelænsmaling.

Avisen og ugebladene
bliver læst uden briller og
nyhederne bliver kom-
menteret med en indsigt
og ildhu som mangen en
trediveårig kunne være
misundelig på.

Julie blev født i 1902
som ældste datter af Mik-
kel og Marie.Voksede op
på fødegården sammen
med forældre, søskende
og de medhjælpere man
nu havde på gårdene den-
gang. Julie giver indtryk
af at have haft en god og

oplevelsesrig barndom.
I sagens natur var beg-

ge forældre hjemmear-
bejdende. Faderen i mark
og stald, moderen travlt
beskæftiget med hushold-
ningen, desuden var hun
også med ved malkning-
en og især ved roehak-
ning og under høst måtte
hele familien yde deres.

Julie fik i alt otte  søs-
kende hvoraf dog kun de
5 overlevede barndom-
men.

Storebror og ældste søn
Johannes led som flere af
børnene af sukkersyge.
En vanskelig sygdom den-
gang, ikke mindst kend-
skabet til særlige diæter
for sukkersyge var det
problematisk at få. Resul-
tatet var at de af børnene
der havde sygdommen
fik samme kost som de
andre. Også "for at der
ikke skulle gøres forskel"
som Julie's mor Marie ud-
trykte det. En dag legede
Johannes som 6 årig

oppe i et træ, næste dag
blev han ramt af et ilde-
befindende og døde. End-
nu en søster døde af
sukkersygen og en tredje
omkom ved vuggedød.

En moderne
skolegang
Om sin skolegang fortæl-
ler Julie:

"Vi 6 søskende,3 drenge

og 3 piger, voksede op og
havde en efter den tid
meget moderne skole-
gang på centralskolen i
Odder. Skoledagen var fra
8 til 3 og dagen blev
brudt af det store spisefri-
kvarter på 1 time.

Ved starten på min
skolegang i 1909 var her
7 klassetrin og i hver
klasse gik der 30 børn.

FF-blaðið er í teirri rættiliga einastandandi støðu at
kunna hava frásøgn um tvær kvinnur, sum hava 100
ára føðingardag sama dag tann 23.juli. Onnur er Malla
í Svínoy og hin er danska Julia. Í miðal fyllir ein dani

hvønn dag 100 ár.Tí er tað meira enn
heppið, at vit hava "rent" okkum í tann
danan, sum júst er fødd sama dag sum
Malla. Forsøgan er, at í vár høvdu vit

vitjan av hjúnunum Elin og Morten Jespersen, sum
hava verið umrødd her í blaðnum fyrr. Morten, hvørs
abbi var av Eiði, skrivaði nevniliga ta áhugaverdu
greinina um Zimbabwe, sum vit høvdu í blaðnum. Og
tað er omma Elin, sum fyllir runt.Tað er Morten, sum
hevur skrivað greinina, og vit ynskja ommuni
hjartaliga til lukku við teimum 100, og vit bera sam-
stundis heilsu frá Mallu.

Julie med oldebarn Marie.

En næsten 100 årig.

5 generationer Julie til fest.

Der undervistes i dansk,
religion, tegning, skriv-
ning, geografi, natur-
historie, regning, hånd-
gerning, sang og svøm-
ning. I disse år var der
ikke mange danske børn
der lærte at svømme i
skolen og mange skoler
var to-eller tre klassede.
Der blev skrevet på
skiffertavler og disciplin-
en kunne være endog
særdeles håndfast. Enkelt-
lærerprincippet var sta-
dig fremherskende men i
Odder havde man alle-
rede indført faglærerprin-
cippet.

I skolegården blev der
leget 2 mand frem fort en
enke, man spillede bold
og  hoppede i sjippetov.
Når frikvarteret var over-
stået og undervisningen
skulle starte igen, blev
træskoene placeret på
hylder uden for klasse-
værelserne. Lektier var en
naturlig ting.Til hver dag
skulle der læres et salme-
vers udenad, og den dag i
dag kan jeg stadig frem-
sige mange af disse.

Jeg voksede op på gård-
en som den næstældste.

Opdragelsen var kærlig
og streng.Vi lærte hvad vi
måtte og hvad vi ikke
måtte, men vi er aldrig
blevet slået og medens vi
var mindre legede vores
forældre med os i haven
om aftenen. Da vi blev
ældre, samledes vi om
sommeren med andre
jævnaldrende unge på
torvet i den nærliggende
by." 

Moderen dør tidligt
Julie havde et barneliv
som man dengang havde
på landet. Deltog i det ar-
bejde der nu skulle gøres,
malkede, hjalp i marken
og først og fremmest, del-
tog hun i husholdningsar-
bejdet.Ansvar og arbejds-
byrde blev ikke mindre
da moderen døde og den
yngste broder Henning
bare var 6 år.

Gennem flere år havde
Julies mor kæmpet med
tuberkulosen. Været ind-
lagt på sanatorium og
været hjemme på skift.
Julie havde besøgt hende
på sanatoriet flere gange.
og her set hvordan de
syge  sov i den frie luft år-

et rundt. Om det sneede
eller regnede gjorde ing-
en forskel, patienterne
sov kun beskyttet mod
vejrliget af et halvtag.

Den sidste vinter hun
levede,havde lægerne op-
fordret hende til at blive
på sanatoriet for at blive
helt rask. Men hun ville
hjem til familien på gård-
en. Her blev hun syg og
døde da Julie var 20 år.
Hun måtte nu træde i
moderens sted og var den
der måtte sørge for det
huslige arbejde og de
mindre søskende. Men
det havde også den kon-
sekvens at hun først kom
ud at tjene senere end
det var normalt.

4 børn hvor den
ældste er 2 år
Da faderen får en husbe-
styrerinde kan  Julie kom-
me ud at tjene på en
gård. I sin fritid dyrker
hun sin interesse for
hestesport. Hun vinder
blandt andet  en præmie
på den fyrstelige sum af
25 kroner for pyntning af
heste til ringridning.

Senere sidder hun selv i

sadlen og vinder blandt
andet et galopløb.Som en
klar nummer et nærmer
hun sig målet og publi-
kum er ellevilde. Højlydt
klapper de Julie og hest-
en hen mod målstregen
med det resultat at hest-
en bliver forskrækket,
standser op og kaster den
vindende Julie hen over
hovedet og ind over mål-
stregen. Noget forslået og
ør i hovedet bliver hun
dog belønnet med første-
præmien.

Det er gennem heste-
interessen at Julie møder
sin kommende mand.
Han er ligeledes en dygtig
rytter. Så dygtig at han
ved en lejlighed vinder
førsteprisen og en pokal
til en værdi af 12o kroner.
Julie har været så forudse-
ende at spille på ham og
kan herfor indkassere det
ikke ubetydelige beløb
på 30 kroner. Forespurgt
om hun forsatte med at
deltage i ridestævner
efter hun fik børn svarer
hun: "Nej jeg holdt da
efter nummer 2".

Julie bliver kæreste
med Peder. Brylluppet
står og snart har parret
fået 4 børn. Da den
yngste fødes, er den æld-
ste ikke fyldt 3 endnu.

Peder og Julie fik i alt 5
børn.3 døtre og 2 sønner.
Alle voksede de op på
gården i Astrup.

Den ældste søn Carl
immigrerer til Canada
som ung. Her opbygger
han en stor planteskole
som i dag er den største i
Winnipeg området. Carl
er gået på pension og
virksomheden drives vid-
ere af en søn. Alene i
Canada har Julie 2 børne-
børn og 6 oldebørn.

I 1959 dør hendes
mand  Peder knapt 60 år
gammel. En mand hun
stadig savner og holder
af. En god ægtemand, en
enestående far og et godt
menneske som hun bur-
de have haft langt flere år
sammen med.

I 1974 mister Julie sin

anden søn Vagn på grund
af en hjertesygdom.

De 3 døtre er alle bosid-
dende i Østjylland.

Født før den første
flyvemaskine lettede
I 1903 fløj det første
motordrevne fly i USA. I
1906 lettede danske Elle-
hammer på Amager og i
1922 fløj Julie for første
gang. En rundflyver
havde slået sig ned på
faderens mark og som be-
taling fik 2 af døtrene en
rundflyvning over Østjyl-
land i den åbne maskine."
Det var da ingen sag, godt
nok var vi slet ikke
spændt fast. Vi så både
Rude, Saxild og Odder fra
oven. Næste dag havarer-
ede maskinen , de 2 pas-
sagerer blev kastet ud ,
men ingen omkom ved
styrtet" fortæller Julie
med glød i øjet og begej-
string i stemmen.

Allerede som 10 årig
havde Julie og hendes
søskende været på tur
med skolen for at se en
maskine flyve af sted over
skoven ved Odder.

Både i 1966 og i 1977
rejste hun til Canada for
at besøge familien her.
Godt hjulpet  med sin øst-
jyske dialekt, fagter og en
ukuelig stædighed gav
disse rejser overhovedet
ingen problemer. Hun
kom sikkert frem og til-
bage, var meget imponer-
et af de lange lige veje og
de store afstande der-
ovre.

Hjemme har Julie aldrig
fået kørekort endsige
kørt hverken bil eller
traktor. I 1956 fik familien
sin første bil, en folke-
vogn. Selv har hun indtil
for nogle år siden, kunnet
gøre brug af cyklen ved
indkøb og besøg hos de 3
døtre.

I øvrigt mener hun det
er fint nok med comput-
ere, telefoner og fjernsyn.
Den nye teknologi burde
bare ikke kunne udnyttes
til at snyde andre men-
nesker med "som det sker

omkring disse fidus tele-
fonregninger på Internet-
tet".

En hilsen til Malla
på Svinø
Om få uger skal den
runde dag fejres sammen
med den store familie.
Der vil komme rejsende
gæster fra Canada,
København og alle hjørn-
er af Østjylland. Blot den
nærmeste familie vil tælle
op mod hundrede men-
nesker. Det er værdifuldt
og vigtigt at fejre et men-
neske der kan opnå så
høj en alder på så flot en
vis.

Julie giver udtryk for at
livet i dag er nemmere
end da hun var barn. Selv
havde hun en god barn-
dom og synes at børn af i
dag gennemgående op-
fører sig ordentligt. Alle
hendes efterkommere
har det godt og børn tag-
er da ingen skade af at
blive forkælet. "De ser ud
til at kunne tåle det" siger
Julie med løftede øjen-
bryn. Hun virker stolt
over at kunne runde de
100 år med et rimeligt
helbred og samtidigt
være et levende, interes-
seret og engageret men-
neske.

Forespurgt om årsagen
til at hun kan fejre 100
årsdagen den 23. juli ud-
trykker hun at det nok er
et resultat af at leve sundt
og altid selv at have lavet
tingene.Hun har holdt sig
i gang og er stadig aktiv
den dag i dag.

"Jeg kan snakke, høre
og se. Nok er bentøjet
ikke helt optimalt men
resten fungerer fint" siger
hun.

I øvrigt er hun meget
interesseret i at der også
på Svinø skal fejres føds-
elsdag den 23. juli.

Hun sender alle sine
bedste ønsker til 100 års
fødselaren  på Færøerne.

Julie, Peder og de
4 ældste børn.

Julie til ringridning.

Julie som barn.

Julies mor, Marie.

Hesa skemtitekningina
hava vit loyvt okkum at
“klippa” úr danska blað-
num Jydske Vestkysten.

Tað kann vera ringt at
síggja, hvat henda tekn-
ingin kann hava við
Atlantic Airways at gera.

Men umrøddi Niels Ege-
lund er avloysaraflogskip-
ari hjá Atlantic Airways,
har hann starvast tá hann
annars hevur feriu. Upp-
runaliga var hann “bert”
flogskipari og var hann
eisini eina tíð í føstum
starvi hjá AA. Men bert at
vera flogskipari tímdi
hann sum frá leið ikki at
vera. So hann gjørdist
professari í psykologi.

Sum slíkur hevur hann
opinbart skotið upp at
hækka næmingatalið í
flokkunum til 60-70.

Vit rokna bert við, at
lærarafelagið hevur eina
aðra áskoðan.

Men Niels Egelund er
ein spennandi persónur
og taka vit onkur brot úr
danska magistarablað-
num, sum hevur eina
spennandi lýsing av hon-
um.

Professorpiloten
Han er professor i spe-
cialpædagogik ved Dan-
marks Pædagogiske Uni-
versitet og professionel
luftkaptajn i sin fritid.

Niels Egelund har fløjet
65 forskellige propel- og
jetfly og skrevet doktor-
disputats om adfærds-
vanskelige børn. Gennem
hele sit arbejdsliv har han
kombineret to karrierer
de fleste ikke ville for-
binde med hinanden.

Han har fløjet Boeing
747 og været klasselærer
for en 1. klasse på Heden
Landsbyskole i Ringe.

Flýgur fyri Atlantic
Han er professor og in-
stitutleder på Danmarks
Pædagogiske Universitet
og flyver i sin fritid som
luftkaptajn for det fær-
øske luftfartsselskab At-

lantic Airways. Han ejer
Danmarks eneste civilt
indregistrerede jagerfly -
et franskproduceret jetfly
med det for dette blad
meget passende navn
Fouga Magister.

Den 56-årige Niels Ege-
lund har gennem sit over
30 år lange arbejdsliv
hoppet frem og tilbage
fra det ene luftlag til det
andet - hele tiden drevet
af en lyst til at lære mere
og blive dygtigere til sine
fag.

“Jeg synes det er både
spændende og nødvend-
igt at udvikle sig.Allerede
inden jeg bestod første-
delen på psykologistudi-

et i begyndelsen af halv-
fjerdserne havde jeg be-
sluttet mig for at jeg
skulle blive professor i
psykologi - det måtte
være målet - for det er vel
det bedste du kan nå.”

I dag er han mere end
tilfreds med alt det han
har nået.Arbejde og fritid
er smeltet sammen og
budt på et rigt og meget
omskifteligt liv. Med ar-
bejdsuger på op 60-70
timer.

Farvel til
jumbojetten
Drengeårene i Odense
var tidligt præget af et
brændende ønske om at
blive jagerpilot, men det
blev stoppet af en smule
nærsynethed. I stedet
blev han skolelærer, men
slap ikke drømmen om at
blive pilot. I stedet lærte
han at flyve på en privat
skole. Det gav pote alle-
rede i 1972 da Niels Ege-
lund blev pilot på et af
Sterling Airways charter-
fly.

Men ganske sympto-
matisk for Niels Egelund
manglede der noget alle-
rede efter et års tid.

“Det at møde på ar-
bejde, lave sit arbejde,
stille flyvemaskinen og så
ikke tænke mere på det,
var ikke nok.”

Derfor begyndte han at
læse psykologi på Køben-
havns Universitet.

“Jeg havde aldrig nogen-
sinde prøvet at begynde
at læse noget der optog
mig så meget. Jeg brugte
al min fritid på at læse.
Det passede fint at være
pilot samtidig, for jeg
havde masser af tid jeg
skulle slå ihjel.”

Niels Egelund blev
mag. art. i psykologi i
1976, og på trods af at
han året efter havde nået
det højeste en pilot kan
drømme om nemlig at
sidde i en af SAS' store

jumbojetter, afbrød han
brat pilotkarrieren i
1978. På det tidspunkt ar-
bejdede han også som kon-
sulent i Albertslund Kom-
mune og i Rådet for Trafik-
sikkerhedsforskning.

Goddag igen
til flyene
Niels Egelund begyndte
at flyve igen, og i 1988 da
Danmarks Lærerhøjskole
røg ind i en alvorlig krise,
fik Niels Egelund mulig-
heden for at blive flyve-
chef i Muk Air med an-
svar for 50 piloter og 17
stewardesser. Skiftet var
ikke svært at tage. Senere
fulgte et lignende job i
det færøske selskab Atlan-
tic Airways.

“Jeg havde et godt net-
værk i luftfartsbranchen
og det hjalp da jeg skulle
tilbage igen. Efter to års
orlov fra Danmarks Lærer-
højskole sagde jeg mit
job op. I den tid skrev jeg
også min doktordisputats
om behandling af ad-
færdsvanskelige børn.”

I 1995 vendte han al-
ligevel tilbage til Dan-
marks Lærerhøjskole som
forskningslektor,da Atlan-
tic Airways på grund af
økonomiske problemer
ikke kunne beholde ham
længere. Året efter blev
han professor i special-
pædagogik og institutled-
er. Fra 1997 og frem til i
dag har han fast to mån-
eder om året fløjet som
luftkaptajn for Atlantic
Airways.

“Det giver mig en stor
professionel tilfredsstille-
lse at kunne flyve til Fær-
øerne, men det er noget
helt andet end mit job på
Danmarks Pædagogiske
Universitet. Der handler
det om forskning, under-
visning,pædagogiske kva-
lifikationer, den analyt-
iske evne og sidst, men
ikke mindst, det ledelses-
mæssige. For at være en
god pilot skal man blandt
andet kunne nogle regler
om aerodynamik, meteor-
ologi og samarbejde med
resten af personalet. Det
er en helt anden verden.”

Niels Egelund, fyrrv.
flogskipari hjá Atlantic
Airways, arbeiðir nú
sum professari í
specialpedagogikið á
“Danmarks
Pædagogiske
Universitet”.

Hesa skemtitekningina hava vit loyvt
okkum at “klippa” úr danska blaðnum
Jydske Vestkysten.

Tað kann vera ringt at síggja, hvat henda
tekningin kann hava við Atlantic Airways at
gera.

Men umrøddi Niels Egelund er avloysara-
flogskipari hjá Atlantic Airways, har hann
starvast tá hann annars hevur feriu. Upp-
runaliga var hann “bert” flogskipari og var
hann eisini eina tíð í føstum starvi hjá AA.

Men bert at vera flogskipari tímdi hann
sum frá leið ikki at vera. So hann gjørdist
professari í psykologi. Sum slíkur hevur
hann opinbart skotið upp at hækka næm-
ingatalið í flokkunum til 60-70.

Vit rokna bert við, at lærarafelagið hevur
eina aðra áskoðan.

Men Niels Egelund er ein spennandi
persónur og taka vit onkur brot úr danska
magistarablaðnum, sum hevur eina spenn-
andi lýsing av honum.

NNeevvnnddiinn  mmæælliirr  ttiill  aatt  hhaallddaa  ssaammaa  ffiisskkiiddaaggaattaall  kkoommaannddii
ffiisskkiiáárr..  NNeevvnnddiinn  hheeiittiirr  áá  ppoolliittiisskkaa  mmyynndduugglleeiikkaann  uumm  aatt
ggeerraa  áávvííssaarr  nneeyyððuuggaarr  ssttiilllliinnggaarr  íí  ffyyrriittrreeyyttuunnuumm,,  ffyyrrii  aatt
ffiisskkiiddaaggaasskkiippaanniinn  kkaannnn  vviirrkkaa  ttiill  ffuullnnaarr..

Fyri at nevndin kann mæla til óbroytt fiskidagatal, er
neyðugt at fyritreytirnar fyri fiskidagaskipanini virka
til fulnar. Vit vilja í hesum álitinum leggja dent á fyri-
treytirnar fyri, at fiskidagaskipanin kann virka enn bet-
ur.

Grundgevingar:

1. Fiskastovnarnir undir Føroyum
eru væl fyri

Skipabólkarnir, ið virka innan karmarnar á fiskidaga-
skipanini, meta, at fiskastovnarnir sum heild eru væl
fyri.Veiðan higartil í ár gevur ábendingar um nógvan
fisk, nøktandi støddir, at fiskurin sum heild er væl fyri,
eins og ábendingar eru um,at góðir árgangir eru á veg.

2. Støðugt fiskidagatal
Vinnuligi fiskiskapurin undir Føroyum er skipaður
innan avmarking í døgum og við nógvum ymiskum
tekniskum avmarkingum.Vit meta, at fiskidagaskipan-

in virkar best eftir ætlan, um talið av fiskidøgum er
støðugt.Er nógvur fiskur til, er veiðan góð,og er minni
til, verður veiðan minni. Somuleiðis meta vit, at vinnan
sjálv best er før fyri at tillaga veiðitól, skip og bátar
eftir døgum við grundarlagi í lívfrøði og búskapi.

3. Allur fiskiskapur kring Føroyar verður
skipaður innan fiskidagaskipanina

Nevndin mælir til, at allur fiskiskapur kring Føroyar
eftir botnfiski verður skipaður eftir fiskidagaskipanini.

4. Eftirlit
Nevndin mælir til, at eftirlitið verður skipað við eini
satelittskipan. Stýringin av fiskiskapinum kring Føroy-
ar byggir umframt fiskidagar m.a. eisini á avmarkaðar
leiðir til ávísar skipabólkar.Til tess at fiskidagaskipanin
betur kann virka eftir ætlan, er neyðugt at støðugt
eftirlit er við leiðunum. Nevndin metir, at ein satelitt-
skipan bøtir um eftirlitið við avmarkingunum av leið-
unum og við nýtsluni av døgunum.

5. Umsitingarlig flytan av veiðitrýsti
millum bólkar og økir

Nevndin vil aftur í ár vísa á óhepnu ávirkanina á veiði-
trýstið, tá fiskiloyvir skrásett í einum bólki, sum ofta

ikki hava verið virkin, blíva løgd saman til veiði í ein-
um øðrum bólki. Hetta hevur serliga verið galdandi
fyri loyvir skrásett í bólki 4, sum eru løgd saman í skip,
sum fiska á somu leiðum sum bólkur 3.Vit ávara ímóti,
at trýstið á avmarkað øki á tann hátt er vaksið ov nógv.
Somuleiðis vilja vit ávara ímóti, at fleiri fiskiloyvir, ið
ikki hava verið virkin, síðan fiskidagaskipanin byrjaði
at virka, blíva virkin komandi fiskiárið.

Eisini vísa vit aftur í ár á, at teir fiskidagarnir, sum eru
tøkir hjá Fiskimálastýrinum, ikki verða umsettir til
veiðitrýst komandi fiskiár.

6. Umsetiligheit
Vit mæla til at víðka um umsetiligheitina iinnnnaann allar
skipabólkar.

Nevndin mælir somuleiðis til at víðka um møguleik-
an fyri umsetiligheit av døgum innan fiskidagaskipan-
ina mmiilllluumm skipabólkar (bólkur 5 undantikin) - hetta
eigur at gerast varliga.

Fiskidaganevndin mælir til størri gjøgnumskygni í
nýtsluni av tillutaðu fiskidøgunum. Vit mæla til, at
brúkt fiskidagatal verður tilgongiligt hjá vinnuni alt ár-
ið - í hvussu er seinastu 6 mánaðirnar.Á tann hátt kann
flotin betur fylgja við í nýtsluni av døgum og møgu-
leikunum at útvega dagar frá øðrum.

Grundgeving 1:
Fiskastovnarnir undir Føroyum eru væl fyri:
Umboð fyri skipabólkarnar hava mett um botnfiska-
stovnarnar undir Føroyum.Tilmælið byggir á eina met-
ing av, hvussu nógvur fiskur er at fáa, hvar fiskað verð-
ur, hvussu fiskur ber seg at, eins og mett verður um,
hvussu nógv æti er í sjónum.

Viðmerkjast skal, at viðgerðin av ymisku fiskasløgu-
num byggir á eina fatan av, at fiskiskapurin undir Før-
oyum hjá øllum skipabólkum er blandaður og ikki
reinur eftir einum fiskaslagi.Tí eru ávísar broytingar í
veiðimynstrinum frá ári til ár, eftir hvussu fiskurin er
fyri, hvørjum leiðum hann ferðast á, hita í sjónum, æti
o.s.fr.

Fiskiskapurin hjá teimum, sum umboða vinnuna í
fiskidaganevndini, er mest toskur, hýsa og upsi og
nakað av longu og brosmu. Nevndin hevur ikki
viðgjørt kongafisk og onnur fiskasløg, ið mest eru á
djúpum vatni.

Partrolarar:
Upsi: Nógvur upsi er at fáa, men upsin er smáfallandi.
Ábendingar eru um, at góðir árgangir eru á veg.
Toskur: Veiðan í hesum fiskiárinum gevur ábending
um, at toskastovnurin er sum eitt miðalár.
Hýsa: Fiskiskapurin eftir hýsu gevur grundarlag at
halda, at veiðan er sum eitt gott miðalár, og hýsan er
sum heild væl fyri.

Línuskip:
Toskur:Toskurin er sum heild væl fyri og eisini feitur,
og støddin er sum eitt miðalár.
Hýsa: Nógv hýsa er at fáa, betri enn eitt miðalár. Stødd-

in er blandað, á nøkrum leiðum hevur hýsan fyri tað
mesta verið smáfallandi, tó hevur støddin á ávísum
leiðum verið góð.
Longa og brosma:Longan letur til at vera væl fyri - stór
og feit, meðan brosman er smá.

Trolbátar:
Á teimum økjunum,sum trolbátar fiska,er nógvur fisk-
ur at fáa. Fiskurin er stórur og feitur.

Útróðrarbátar < 15 tons:
Toskur: Fiskiskapurin er góður, og fiskurin er væl fyri.
Hýsa: Nógv er til av bæði stórari og minni hýsu, tó er
hýsan ikki so feit.
Upsi: Nógv er til av upsa, og hann er eisini feitur.

Føroya Banki 
Fiskiskapurin á bankanum hevur seinastu árini verið
hampuligur. Fiskurin er væl fyri, og týðir tað uppá, at
livilíkindini á bankanum eru góð.

Tikið samanum:
Allir skipabólkar meta, at toskurin er væl fyri.Hýsan er
eisini væl fyri,og tað er nógv til av smáari hýsu,so góð-
ir árgangir eru á veg inn í stovnin. Upsin er eisini væl
fyri, men har er mest til av smáum upsa, so fleiri góðir
árgangir eru á veg inn í stovnin.

Longan er væl fyri - hon er stór og feit, meðan bros-
man er smáfallandi.

Grundgeving 2:
Støðugt fiskidagatal
Nevndin mælir til, at fiskidagatalið verður støðugt yvir

eitt ávíst tíðarskeið. Er nógvur fiskur til, er veiðan góð,
og er minni til, verður veiðan minni. Somuleiðis meta
vit, at vinnan sjálv best er før fyri at laga veiðitól, skip
og bátar eftir døgum við grundarlag í lívfrøði og bú-
skapi.

Vit meta ikki, at nakrar broytingar av týdningi eru at
síggja í veiðini í hesum fiskidagaárinum, ið gevur
grundarlag fyri lækkan ella hækkan av fiskidagatali-
num. Tí mæla vit til óbroytt fiskidagatal fyri fiskiárið
2002/03.

Skipabólkarnir eru við at venja seg til skipanina og
gagnnýta tillutaðu dagarnar til fulnar.Vit meta, at vinn-
an eisini er byrjað at tillaga flotan innan karmarnar á
fiskidagaskipanini. Serliga eru ávísar tillagingar gjørdar
innan partrolararnar, talið av pørum er minkað,meðan
dagarnir betur verða gagnnýttir av teimum partrolar-
unum, sum eftir eru.

Grundgeving 3:
Fiskidagar til allar skipabólkar
Nevndin mælir til, at allur fiskiskapur kring Føroyar
eftir botnfiski verður skipaður eftir fiskidagaskipanini.
Sostatt mæla vit til, at fiskidagaskipanin kemur at fata
um allar skipabólkar, sum veiða á føroyskum øki. Eingi
veiðiøki og eingir skipabólkar eiga at vera undantiknir.

Vit vilja ávara ímóti at blanda eina kvotaskipan, sum
byggir á avmarking í nøgd fyri ávís fiskasløg,saman við
fiskidagaskipanina.

Fiskidagaskipanin byggir á tann hugburð, at fiski-
skapurin er eftir blandaðum fiskasløgum,og er nógvur
fiskur til, er eisini nógvur fiskur at fáa. Ein kvotaskipan
við nøgd fyri ávís fiskasløg hóskar illa til fiskidagaskip-
anina eftir okkara tykki.

Fiskidaganevndin er sett við heimild í § 5 stk. 9 í løg-
tingslóg nr. 28 um vinnuligan fiskiskap frá 10. mars
1994, við seinni broytingum.

Uppgávan hjá Fiskidaganevndini er at lata lands-
stýrismanninum metingar um støðuna í botnfiska-
stovnunum og tilmæli um fiskidagar, og hvussu fiski-

skapurin skal skipast tað komandi fiskiárið.
Tíðin, fiskidaganevndin hevur havt at arbeiða í, hev-

ur verið stutt í ár. Fyrsti fundur var 14. juni,og tilmælið
er latið landsstýrismanninum í fiskivinnumálum 9. juli.
Nýggjur formaður og skrivari vórðu vald 11. juni 2002.
Nevndin hevur havt 5 fundir.

Limir í nevndini eru: Óli Samró, formaður, Bjarni
Kass: Trolskip, Jens Jacob Olsen: Trolbátar, Chris Jan
Michelsen: MÚ, Rólant Poulsen: Línuskip, Eyðun
Johannesen: FF. Skrivari í nevndini er Hertha Olsen.
Andrias Dam hevur verið á 1 fundi sum varamaður fyri
Róland Poulsen.

Hóast vit meta, at best var at skipa veiðiavtalurnar
við fremmand lond eftir fiskidagaskipanini, so ásanna
vit,at tað praktiskt helst er ómøguligt hjá Fiskimálaráð-
harranum at skipa so fyri.

Vit meta, at betri verður at fáa búskaparliga rætta
umsetiligheit og gagnnýtslu av fiskidøgunum, um allir
skipabólkar virka innan fiskidagaskipanina.

Grundgeving 4:
Eftirlit
Ein av grundarsteinunum við fiskidagaskipanini er, at
fiskiskapurin er býttur sundur í leiðir og skipabólkar.
Eitt slíkt býtið krevur eftirlit.Til tess at fiskidagaskipan-
in betur kann virka eftir ætlan, er neyðugt at støðugt
eftirlit er við leiðunum. Nevndin metir, at ein satelitt-
skipan bøtir um eftirlitið og økir um trygdina á sjó-
num.Nevndin mælir tí til, at eftirlitið verður skipað við
eini satelittskipan.

Grundgeving 5:
Umsitingarlig flytan av veiðitrýsti millum
bólkar og økir
Nevndin vísir aftur í ár á óhepnu ávirkanina á
veiðitrýstið, tá fiskiloyvir skrásett í bólki 4 verða løgd
saman í skip, sum eru skrásett í bólki 4, men sum fiska
á somu leiðum sum bólkur 3.Vit ávara ímóti, at trýstið
á eitt avmarkað øki, har línuskipini fiska, er vaksið ov
nógv og er meira enn upprunaliga ætlað.

Nevndin er spyrjandi yvirfyri, at fiskidagar í bólki 4
kunna latast/lænast til aðrar bólkar eftir býtislyklum,
men ikki innanhýsis í bólkinum frá fiskifari, sum fiskar
við húki, til fiskifar sum fiskar við troli.

Grundgeving 6:
Umsetiligheit
Til tess at gagnnýta tilfeingið búskaparliga
burðardyggari er neyðugt við skipaðari umsetiligheit

innan karmarnar á fiskidagaskipanini.
Vit mæla til at víðka um umsetiligheitina iinnnnaann allar

skipabólkar. Nevndin mælir somuleiðis til at víðka um
møguleikan fyri umsetiligheit av døgum innan
fiskidagaskipanina mmiilllluumm skipabólkar (bólkur 5
undantikin). Vit meta, at umsetilgheit millum bólkar
kemur at virka betur, um allir skipabólkar og allar
leiðir eru umfataðar av fiskidagaskipanini.Vit ásanna,
at umsetiligheit millum bólkar er viðkvamt evni í
vinnuni, og eigur ein víðkan av umsetiligheit millum
skipabólkar at gerast varliga.

Við umsetiligheit vil vinnan innstilla flota og veiðitól
til tann fiskiskap, sum til eina og hvørja tíð er mest
lønandi.

Sum ískoyti til tilmælið hava vit roynt at mett,um veið-
an er samsvarandi upprunaliga uppskotinum til veiði-
býtið fyri fiskasløg, eins og vit hava mett um, hvussu
nógvir dagar eru brúktir í bólki 5.

1. Prosentvísa býtið av teimum
ymisku fiskasløgunum

Í løgtingslógini um vinnuligan fiskiskap verður víst á
hvussu stórur % -partur er ætlaður til hvønn skipabólk
av tosk, hýsu, upsa og kongafisk.

Talvan niðanfyri vísir,ávíkavist hvussu nógv prosentvís
er ætlað fyri hvørt fiskaslag til hvønn skipabólk,
samanborið við, hvussu nógv prosentvís er veitt sein-
astu tvey árini.

Tó skarar burturúr, at bólkur 4 og 5 hava fiskað mun-
andi minni av hýsu enn ætlað meðan bólkur 1,2 og 3
hava fiskað tað meira.

Talvan omanfyri vísur greitt á trupulleikan við at
sameina kvotu og dagaskipanina. Um fiskiskapurin er
vánaligur eitt ár, og skipið hevur kvotu, so verður % -
talið fiskað er av tí eina fiskaslagnum høgt, tá ið gjørt
verður upp fyri ta samlaðu veiðina fyri hetta fiskaslag-
ið. Hinvegin so verður % -parturin av samlaðu veiðina
lítil um fiskiskapurin er góður.

2. Nýtsla av døgum hjá bólki 5
Bólki 5 er tillutað 22.444 dagar. Bólki 5 A er tillutað
70% av døgunum og bólki 5 B og 5 D 15 % hvør. Um
tað gerst ov trongligt við endan av fiskiárinum,má ans-
ast eftir at tað ikki gongur útyvir bátar í bólki 5A, so
teir ikki fáa sínar tillutaðu dagar.

Veiðan og nýtslan hjá hesum bólki kann skifta frá ári
til ár, m.a. eftir veðrinum.

Talvan niðanfyri vísir brúktar og tillutaðar dagar.

Viðmerkjast skal, at ein ávís óvissa var tey fyrstu árini
í samband við skráseting av nýttum døgum.Vert er at
leggja til merkis, at dagatalið 2000/01 er fullnýtt, og
roknast má við,at dagatalið hetta fiskiárið eisini verður
nýtt.

Vegna Fiskidaganevndina

09.07.02

Óli Samró, formaður

FFiisskkiiáárr BBrrúúkkttiirr  ddaaggaarr TTiilllluuttaaððiirr  ddaaggaarr

1997/1998 17.408 27.000
1998/1999 13.369 22.444
1999/2000 13.730 22.444
2000/2001 22.985 22.444

2001 til juni 2002 14.253 22.444

Talva 2. Brúktir og tillutaðir dagar í bólki 5

Føroya Fiskimannafelag hevur sent
fylgjandi bræv til Sjóvinnufyrisit-
ingina og trivnaðarmálaráðið:

Vit vilja siga frá, at vit halda tað
vera sera óheppið at møguleikin
hjá sjó- og fiskimonnum at fáa sær
heilsuváttan skal vera so nógv
skerdur nú í summarfrítíðini.

Vit duga væl at skilja, at henda
tænasta verður eitt sindur av-
markað í eina tíð, har so nógvir
avloysarar skulu setast. Men vit

halda tó, at tað skal bera til at fáa
eina slíka váttan uttan at noyðast
at fara um "firðir og sund" meira
enn tað,sum hevur verið galdandi
frammanundan. Heta er ikki
minst galdandi fyri Norðuroyggj-
ar, har tað eru so nógvir fiski-
menn. Ofta eru teir stutt heima
millum túrir, og tí er tað sera tvør-
ligt at skula nýta stóran part av
einum degi til eina slíka kanning,
sum annars kundi verið gjørd á

staðnum eftir nógv styttri tíð.
Vit fara at biðja um, at neyðug

stig verða tikin fyri at fáa greiði á
hesum.

Við heilsan
FØROYA FISKIMANNAFELAG

BBÓÓLLKKUURR  11 BBÓÓLLKKUURR  22 BBÓÓLLKKUURR  33 BBÓÓLLKKUURR  44 BBÓÓLLKKUURR  55
brúkt sept. brúkt sept. brúkt sept. brúkt sept. brúkt sept.

brúkt 01-27-juni brúkt 01-27-juni brúkt 01-27-juni brúkt 01-27-juni brúkt 01-27-juni

Ætlan 00/01 02 Ætlan 00/01 02 Ætlan 00/01 02 Ætlan 00/01 02 Ætlan 00/01 02

Toskur 4,0% 6,0% 5,0% 21,0% 19,0% 12,0% 23,0% 15,0% 22,0% 31,0% 33,0% 39,0% 20,0% 26,0% 21,0%
Hýsa 1,8% 4,0% 11,0% 10,3% 20,0% 18,0% 28,0% 33,0% 38,0% 34,5% 30,0% 25,0% 23,5% 13,0% 7,0%
Kongafiskur 90,5% 89,0% 88,0% 8,5% 10,0% 11,0% 0,0% 0,0% 1,0% 0,5% 0,0% 0,0% 0,0% 0,0% 0,0%
Upsi 13,0% 17,0% 23,0% 69,0% 79,0% 74,0% 0,0% 0,0% 0,0% 11,5% 3,0% 2,0% 6,0% 0,0% 0,0%

Talvan vísir, at sum heild svarar veiðan til ætlaða býtið.

Talva 1. Fiskaslag til skipabólk, býti og veiða í %

Í fjør var Jón í Føroyum í
samband við ásetan av
fiskidøgum,boðsendur av
Jørgen Niclasen. Hann
hevði tá eitt heilt annað
tilmæli enn ICES og Fiski-
rannsóknarstovan (FRS),
og hetta tilmælið varð eis-
ini fylgt.

Í hesum døgum hevur
Jón verið aftur í Føroyum
at ráðgeva vinnuni í sam-
band við komandi fiskiár.
Hansara uppgáva hevur
verið:

1.At gjøgnumganga og
meta um útrokningar
hjá ICES og Fiskirann-
sóknastovuni, um broyt-
ingar í fiskastovnum og
broytingar í veiðitrýsti.

2.At meta um veiðitrýstið
er rætt roknað, og um
hvussu stór óvissan er.

3.Fáast somu upplýsingar
um veiðitrýstið í eini
fiskidagaskipan sum í
eini kvotaskipan?

4.At meta um grundarlag-
ið í útrokningunum av
veiðiorkuni hjá flota-
num.

Vit hava hitt Jón á máli.
Hann sigur, at hann hevur
lagt størsta dentin á tveir
teir fyrstu spurningarnar
og viðgjørt teir undir ein-
um. Viðvíkjandi pkt. 4 er
ikki nóg gott grundarlag
fyri at svara hesum spurn-
ingi til fulnar. Men hann
heldur kortini, at veiði-
trýstið hevur verið rætti-
liga støðugt seinnu árini.

Niðurstøðan hjá Jón er,
at veiðitrýstið á toski,
hýsu og upsa í 2001 hev-
ur verið lutfalsliga 33, 24
og 18% - ella munandi
lægri enn mett av ICES og
FRS, har somu tølini eru
ávikavist 47, 29 og 28%.
Prosentvísa veiðitrýstið á
toski hevur verið óbroytt
síðan 1997, næstan
óbroytt á hýsu síðan
1998 og á upsa hevur tað
verið javnt hækkandi frá
uml. 10% í 1996 til 19% í
2001.

Fiskidagaskipanin
gevur betri mynd
Jón metir eisini, at ein
fiskidagaskipan gevur
eina betri mynd av veiði-

trýstinum enn ein kvota-
skipan, tí við dagaskipan-
ini ber beinleiðis til við
veiðitølum at staðfesta
broytingar í fiskastovn-
unum.

Óvissa í mátingum
FRS hevur sagt, at veiði-
trýstið fyri tosk er økt til
F=0,71 í 2001, sum svarar
til at parturin av stovni-
num,sum verður veiddur,
er 45%. Í ár 2000 varð
sagt at veiðitrýstið var
F=0,45. Tað er lítið sann-
líkt, at veiðitrýstið kann
økjast so nógv hjá einum
støðugum fiskiflota í eini
fastlagdari dagaskipan,
serliga tá mett verður, at
stovnarnir eru í øking. Tí
er neyðugt at hyggja at
óvissuni í mátingunum.

Tað er stór óvissa í øll-
um stovnsmetingum. Nú-
tíðar mátingar eru grund-
aðar á veiðina av teimum
einstøku ársklassunum
eitt ávíst tíðarskeið.Hesar
kanningar kunnu gerast
av fiskiskipum ella fiski-
rannsóknarskipum ella
báðum.

Og her er longu ein feil-
kelda. Óvissan um veiði-
trýstið er størri fyri eldri
fisk, tí her er talið minnið.
Her er jú nógv, sum spæl-
ir inn. M.a. náttúrlig
deyðiligheit, sum bert
kann metast.

FRS og ICES koma í sín-
um stuttorðaðu frágreið-
ingum ikki inn á, hvussu
hesir stovnar eru komnir
fram til tey tøl, sum teir
leggja fram. Slíkar upplýs-
ingar eru neyðugar fyri
politisku myndugleikar-
nar, sum skulu taka av-
gerðina.

Jón hevur tískil úr
heimasíðuni hjá ICES tik-
ið tey tøl, sum har eru at
finna, og tey eru eisini
grundarlagið fyri hansara
metingum. Øll slík tøl
hava stóra óvissu, men
hetta er tað einasta, sum
finst, og tað kann so vísa
eina ávísa gongd frá t.d.
einum ári til eitt annað.
Tey kunnu geva ábend-
ingar, um ein stovnur er
lítil ella stórur, tilgongdin
av ungfiski er lítil ella
stór, um vøksturin er lítil

ella stórur, og um t.d.
stovnurin er í øking ella
minking.

Í eini fiskidagaskipan er
veiðitrýstið (teoretisk)
støðugt, meðan ein kvota-
skipan skal halda veiðina
støðuga. Í eini kvotaskip-
an er neyðugt at kenna
støddina á stovnunum,og
kanningarnar mugu leggj-
ast eftir stovnsmetingum.
Eins og metast má, hvus-
su nógv ið kann veiðast
av teimum ymsu árs-
klassunum.

Í eini fiskidagaskipan er
ikki neyðugt at kenna
støddina á stovninum til
eina og hvørja tíð. Um
veiðitrýstið er støðugt, so
síggjast broytingar í
stovninum aftur í veiðini.
Tí kunnu tað vera stór av-
vik í veiðini í stytri skeið-
um.

Ein fiskidagaskipan
gevur eina betri mynd av
støddini og samanseting-
ini á fisksatsovnunum
enn ein kvotaskipan.

Toskurin
Sum dømi um útrokning-
arnar hjá ICES verður víst
til hjásettu talvurnar, sum
viðvíkja toski.

Tann fyrsta vísir ta út-

roknaðu deyðiligheitina á
teimum ymisku árgang-
unum á toski. Síðan verð-
ur komið fram til enda-
liga talið við at taka miðal
av deyðiligheitini fyri ár-
gangirnar 3 til 7 ár ella 5
árgangir. Hetta verður
gjørt við at leggja tølini
0.333 fyri 3 ára gamlan
fiski fram til 1.571 fyri 7
ára gamlan fisk saman og
so at býta við 5. Ein fyri-
treyt fyri at fáa eitt rætt
tal er fyri tað fyrsta, at
hvørt einstakt tal er rætt,
og at hvør einstakur ár-
gangur er tann sami í tali
av fiski. Er hetta ikki gald-
andi, hvat tað neyvan
nakrantíð er, so er neyð-
ugt at fáa eitt vigað miðal-
tal fyri at fáa rætta úrslit-
ið.

Men soleiðis virkar
skipanin hjá ICES ikki
sambært Jón, og skal
hetta verða lýst við ein-
um dømi. Her skal verða
gjørt upp, hvussu nógv
sambært hagtølunum er
veitt av hvørjum árgangi
av toski í 2001, og hvussu
samlaða útrokningin sær
út - alt eftir um nýtt verð-
ur lutfalsligt miðaltal ella
"einfalt miðaltal". Tølini
eru í túsindum.

Ár Var til av toski Veiða %-veitt

3 15.078 3.867 25,6
4 4.892 2.161 44,1
5 1.804 378 20,9
6 821 377 45,9
7 1.031 739 71,7
Tils. 23.626 7.522

Hendan talvan vísir, hvussu ICES roknar seg fram til deyðiligheit á toski. Sum víst á í greinini eru
miðaltølini niðast á talvuni eitt beinleiðis miðaltal av árgangunum 3-7. Hetta tal kann bert gerast rætt,
um toskatalið er eins fyri hvønn árgangin.

Men sambært tølunum hjá ICES er heilt stórur munur á árgangunum, og tí er hesin rokniháttur skeivur.
Onnur óvissa er, hvussu eftirfarandi tey einstøku tølini eru. Eitt, sum kann tykjast løgið, er, at veiðan av 7
ára gomlum toski er útvið dupult so stór sum av 6 og 8 ára gomlum. Ein møguligur feilur her slær eisini
nógv harðari út, enn hann vildi gjørt við einum vigaðum miðaltali.Veiðan av hesum ársklassa umboðar
bert 10% av samlaðu veiðini, men umboðar 20% í nýttu útrokningini av deyðiligheitini.

Tað sum eisini sæst í hesi talvu er, at av deyðiligheitini sum er uppgjørd fyri 8 ársbólkar í 10 ár, t.v.s. 80
tøl, umboðar 7 ára gamal toskur í 2001 nógv hægsta talið. Og er hetta samstundis nógv størsta hækking
frá einum ári til annað síðan fiskidagaskipanin kom í gildi.

Tá so hugsað verður allar aðrar leysar endar sum víst verður á her í blaðnum  kann tað so avgjørt ikki
afturvísast, at roknifeilur er serliga í hesum tali.

JJóónn  KKrriissttjjáánnssssoonn
fiskifrøðingur

Efirhondini er íslendski fiskifrøðingurin, Jón Kristjansson, blivin ein
kendur maður í Føroyum. Eins og hann í Íslandi er við at seta
"almennu" fiskifrøðingunum grá hár í høvdið, so er tað sama við at
henda í Føroyum. "Trupulleikin" við honum er, at vanliga hevur hann
rætt.Tað sama kann illa sigast um hinar fiskifrøðingarnar, soleiðis
sum tað væl og virðiliga er greitt frá her í blaðnum mangar ferðir.



Grannskoðarar verða
lærdir, at verða prinsipp-
ini fyri uppseting av
roknskapi broytt ov ofta,
so eigur at verða kannað
nærri eftir, - tí tá kann tað
henda, at roynt verður at
dylja okkurt, sum ikki tol-
ir dagsins ljós.

Frágreiðingin hjá ICES
er eitt drúgt verk. Bert
viðvíkjandi Føroyum tel-
ur frágreiðingin góðar
130 síður.Hetta er fyri ein
stóran part tekniskur les-
naður, sum tað ikki er
hvørs mans føri at lesa.
Við hjálp frá "gudi og
góðum fólki" fara vit tó at
taka brot úr hesi frágreið-
ing, sum má hava serligan
áhuga júst í hesum døg-
um, tá støða skal takast
til, um dagatalið skal
skerjast upp til 35%, so
sum Fiskirannsóknarstov-
an mælir til.

Nú kunnu cubatrolar-
arnir ikki brúkast
longur
Vit hava í áravís fingið at
vita, at okkara fiskifrøði
er grundað á kanningar
hjá "Magnus Heinason"
og hjá skipunum. Tað er
ikki nakað dulsmál, at
veiðitøl hjá Cubatrolar-
unum og teim stóru línu-
skipunum eisini hava ver-
ið grundarlag fyri stovns-
metingum. Hesi skip hava
tøl, sum nógv ár aftur í
tíðina geva best møgulig-
ar upplýsingar um veiði-

na hjá hesum skipabólk-
um.

Men nú sigur ICES, at
tøl frá línuskipum og
Cubatrolarum vóru nógv
minni álítandi enn tey hjá
"Magnus Heinason". Tí
eru tølini frá fiskiskipum
vrakað í viðgerðini hjá
ICES.

Hetta kundi reist spurn-
ingin, um hetta er ein
viðurkenning av, at
undanfarnar metingar
hava verið merktar av, at
grundarlagið hevur verið
ov vánaligt árini framm-
anundan.

"Magnus Heinason"
kann heldur ikki
nýtast
So er bert "Magnus Heina-
son" eftir. Men her er
ICES komið eftir, at hesi
tølini eru heldur einki at
reypa av. Sagt verður, at
vegna stóra óvissu í heild-
armyndini av tølunum frá
"Magnus Heinason", kun-
du hesi bert partvíst nýt-
ast.Tølini verða nú "endur-
skapað", men hetta ar-
beiði var ikki liðugt til
hesa stovnsmetingina.

Soleiðis verða tølini
endurskapað
Hvussu ein slík "endur-
skapan" fer fram verður
sera væl lýst á síðu 8 í frá-
greiðingin:

Her verður sagt í føroy-
skari týðing:

ACFM (avvarðandi

bólkur í ICES), mælti til
seinasta ár, at bólkurin
8 ár og eldri av toski
skuldi í staðin broytast
til 10 og eldri.Hetta varð
roynt, men gav eina
nógv hægri meting av
støddini av stovnunum
og lægri fiskideyðilig-
heit. Arbeiðsbólkurin
var ikki førur fyri at
greiða frá hesum muni,
men gjørdi av, at 9 ár
skuldi nýtast sum hæg-
sti aldur, og eldri fiskur
skuldi ikki takast við.Tá
vísa útrokningar ein
minni stovn og deyðilig-
heit av veiði enn ver-
andi meting, og bendir
hetta á, at nýtsla av
bólkinum 8 ár og eldri
møguliga ikki gevur
røttu stovnsmeting.

Um ein er fittur, kann
sigast, at hetta vísir eisini,
at óvissan við øllum virk-
seminum hjá ICES er
munandi størri enn tað,
sum ein annars fær var-
hugan av. Er ein minni
fittur, er hetta júst eitt
dømi um, hvussu ICES
kann sita og manipulera
fyri júst at fáa tað úrslit,
sum brúk er fyri.Vísir ein
útrokning, at stovnurin er
ov høgur, so er at finna
eina aðra útrokning, sum
kann geva "rættari" mynd.

Fáar royndir tiknar
Eitt, sum eisini verður
ført fram sum grundarlag
fyri stovnsmetingum, eru

royndir sum verða tiknar
av veiðini, tá hon verður
landað. Serkøn undrast
yvir, hvussu lágt talið av
tiknum royndum er, - og
hetta økir eisini um
óvissuna.

Einki grett um
broytingar
Sum tað skilst, eru her tal-
an um rættiliga stórar
broytingar í fortreyt-
unum fyri stovnsmeting-
unum. Men hetta fáa vit
bert einki at vita um frá
røttu avvarðandi. Tað er
komin ein frágreiðing frá
ICES og eitt tilmæli frá
Fiskirannsóknarstovuni.

Men í hesum frágreiðing-
um verður ikki nevnt eitt
orð um tey broyttu prin-
sippini í arbeiðinum við
stovnsmetingum, sum
her eru umrødd.

Hetta má styrkja eitt
krav um, at vit fáa eina
alternativa og kritiska
fiskifrøðiliga ráðgeving.
Her eru so nógvir leysir
endar, at ráðgevingin hjá
Fiskirannsóknarstovuni í

veruleikanum er virðis-
leys, og tað er stórt sæð
eingin, sum tekur hana
fyri fult. Og meira tað
verður kannað, tess størri
eru ivamálini.

Fyribils kunnu vit takka
fyri, at vit hava Jón. Men
hvat ger Jørgen?

So er spurningurin, hvus-
su stórur prosentpartur
tilsamans er veiddur av
hesum árklassum. Við
rokniháttinum hjá ICES
verður hetta 41,6%, tí teir
taka miðal av prosent-
broytingunum hvørt av
teimum 5 árunum. Hetta
svarar nøkulunda til at
finna miðalinntøkuna í
Klaksvík og Svínoy við at
leggja miðalinntøkuna í
báðum bygdum saman
og so at býta við 2, hóast
fólkatalið er 100 ferðir so
stórt Klaksvík sum í Svín-

oy.
Hin hátturin, sum sjálv-

sagt er tann rætti, er at
telja saman, hvussu nógv-
ir toskar, ið hava verið
veiddir í mun til samlaða
talið fyri allar árgangir.Tá
skulu vit býta 7.522 uppí
23.626, og gevur hetta
31,8%, og er hetta eitt
heilt annað tal, sum
annars er innan tað lív-
frøðiliga forsvarliga.Hetta
er nøkulunda sama tal,
sum hevur verið galdandi
síðan 1997. Og hetta er
eisini innan tann partin

av stovninum, sum samb.
politiska viljanum kann
veiðast. Undan tí var talið
lægri.

Fiskifrøðin má
endavendast
Hetta ljóðar sera løgið,
um ICES veruliga nýtir út-
rokningarhættir, sum so
upplagt eru skeivir sam-
bært eini og hvørji rokni-
bók. Í hvussu er uttan at
hetta verður gjørt við
haldgóðum grundgeving-
um. Men, sum vit hava
víst á so nógvar ferðir

fyrr, so er neyðugt at
endurskoða okkara fiski-
frøði. Frá tí vit høvdu
Skipanarnevndina hevur
verið eitt rættiligt bak-
kast. Tí tá høvdu vit eina
alternativa fiskifrøði, sum
kundi setast upp ímóti
teirri "almennu", har tað
eru fleiri og fleiri spurn-
ingar og færri og færri
svør.

Hetta kann eingin liva
við longur.

Her sæst, hvussu ymiskir teir ymsu árgangirnir eru, og er tað sambært hesum tølum eyðsýnt, at tað ber
ikki til at lata hvønn árgang hava somu vekt í útrokningini av fiskideyðatalinum. Tað pussiga er, at tá
talan er um sild verða vegað miðaltøl nýtt.

Mánadagin skuldi út-
varpið fáa greiði á tann
spurningin um útrokn-
ingarháttin hjá ICES,
sum er umrøddur aðra
staðni í blaðnum.

Jón Kristjánsson, sum
hevur víst á spurningin,
greiddi so væl, sum tað
kann gerast í útvarpi-
num, frá málinum á
miðdegi mánadagin 15.
juli. Nevniliga, at tá
miðaltal verður roknað
av ymiskum eindum er
neyðugt at nýta vegað
miðaltal, sum tekur
hædd fyri støddina  á
teimum eindum, sum
eru partar av útrokning-
ini. ICES hevur nýtt ein-
falt miðaltal uttan at
taka hædd fyri, at eind-
irnar eru ymiskar. Hetta
gevur eitt heilt annað
úrslit, sum í hesum føri-
num kann hava avger-
andi týdning fyri fiski-
vinnu og samfelag.

Spurningurin er sera
einfaldur, og hann er,
hvør er frágreiðingin
fyri, at ein, samb. vanlig-
um fólkaskúlalærdómi,
skeivur rokniháttur verð-
ur brúktur? Hetta svarið

skuldi so koma í kvøld-
sendingini hjá útvarpi-
num.

Men har kom so einki
svar. Antin hevur út-
varpsfólkið ikki skilt
málið, ella skilti fiski-
frøðingurin ikki spurn-
ingin. Ella hevur enda-
málið við innslagnum
verið at grugga málið,
so eingin skuldi vita,
hvat tað snúði seg um? -
Tað eydnaðist til fulnar!
Tosað var uttanum
sjálvan spurningin, sum
tískil ikki varð svaraður.
Men spurningurin er
hesin einfaldi:

Hvussu kann ICES og
Fiskirannsóknarstovan í
síni útrokning av veiði-
trýsti lata 739.000 sjey
ára gamlar toskar hava
somu vekt í útrokning-
ini sum 3.867.000 ella
fimm ferðir so nógvir 3
ára gamlir toskar?

Ella: Hvussu kann
10% av veiðini telja tað
sama í útrokningini
sum 51%. Nevniliga í
báðum førum 20%?



Síða 10 Nr. 273 - 18. juli 2002

Tað sær ikki út til at vera møguligt at fáa
eitt sakligt kjak um teir hættisligu vans-
ar, ið síggja út til at vera við tí dátubasa,ið
Havrannsóknarstovan brúkar at rokna
út nýtslu  av botnfiski sum toski. Størstu
vansarnir síggja út til at vera:

1.Gingið verður út frá, at óavmarkað
føði er í havinum

2.Tann árliga, náttúrliga deyðiligheitin
er ein "gissað" føst stødd, 20%.

Hesar báðar "gissaðu" grundgevingar, ið
hava víst seg at verið skeivar, hava verið
atvoldin til ein endurtiknan øktan skeiv-
leika í útrokningum dátubasans, (pro-
portionalt) og soleiðis koma fram falsk-
ar upplýsingar um "gongd", "yvirfisking"
ella "yvirmeting".

Men tað eru seks síður á terninginum,
- vit royna at hyggja eftir hesum - stødd-
ini á toskastovninum - frá fleiri síðum.

Rúmast toskastovnurin
í einari lodnunót?
Ein stór lodnunót kann vera 700 metrar
long og 200 metrar djúp. Radius verður
111 metrar, tá íð nótin er kastað. Rúm-
fangið av nótini verður 111 x 111 x 3,14
x 200 = 7,7 milliónir rúmmetrar ella 7,7
milliónir tons av sjógvi.Tá íð toskastovn-
urin er hildin at vera 600.000 tons, rúm-
ast teoretiskt, meira en 12 íslendskir
toskastovnar í hesari nótini!! Íslendski
toskastovnurin tekur so lítið pláss og
...øll trúgva tí!!

Rúmast toskastovnurin
í Tingvallavatni?
Tingvallavatn er uml. 80  ferkm. Um vit
rokna tann íslendska toskastovnin í
Tingvallavatn (600.000 tons), so hækkar
vatnsborðið um einans 7,5 millimetrar!!
Toskastovnurin undir Íslandi krevur ikki
meira pláss enn nakað tað sama, ið regn-
ar í Tingvallavatn í ein tíma í oysandi áar-
føri og ...øll trúgva tí!!

Eitt 10 cm lag av toski á 1,33 x
1,33 fjórðingar
Um toskastovnurin hevði eina tjúkt
uppá 10 cm í miðal,hevði eitt øki, ið var
einans 1,33 x 1,33 fjórðingar, rúmað
allan tokastovnin undir Íslandi. 600.000
tons av toski við einari miðal tjúkt uppá
10 cm hevði rúmast á hesum øki og
...øll trúgva tí!!

Yvirlits-seting?
Tey síðstu 10 árini hevur fiskaríið hjá út-
róðrarbátum, pr. stamp, verið av tí
mesta, ið menn kenna til. Í hvørjum
stampi eru  uml. 420 húkar.Tøknin við
línuveiðuni er økt, línan er nú oftani
drigin skjótari enn áður, og tá  slitnar
meiri fiskur av.Veiðan er ikki bara vaks-
in pr. stamp - men nú er gott fiskarí við
línu á nógv størri øki enn áður. "Yvirlits-
seting" vísir, at toskastovnurin er tann
størsti og spjaddasti í søgu Íslands, -
men ...hvør sleppur at trúgva tí?

Royndirnar
Royndirnar hava prógvað, at økt friðing
av toski (víðkan av sjómarki, - 5oo trolar-
ar riknir av grunnunum, - 300% øking av
meskavídd, - stór veiðiøki stongd, og
kvotan skorin við einari helvt) hevur
ført við sær, at toskurin er vorðin rak og
hevur spjatt seg um landgrunnin. Tað
sær út til, at ov lítið verður tikið úr
toskastovninum. "Yvirlitstrolingar" geva
ta mynd av spjaðingini, - = tað er minni
toskur til!!   Ikki verður tikið nakað fyri-
lit fyri, at toskurin hevur broytt atferð,
sjálvt um tað er prógvað, at toskurin
veksur seinni. Um eingin matur var á
høvuðsstaðarøkinum, og fólk spjaddist
út um bygdirnar fyri at fáa sær føði, skul-
du tey fólkini so verið "avskrivað" úr
fólkayvirlitinum, tí tey ikki høvdu sagt
frá, at tey vóru farin at leita sær føði?

Tað er komið fram teir síðstu mánað-
irnar, at fiskurin úti fyri Vestfjørðum og
Húnaflóa er rak.Tá svara serfrøðingarnir
hjá Havrannsóknarstovninum "at toskur-
in sær í miðal gott út." Hatta vita teir
best, - innistongdir í databasanum á
Skúlagøtu 4 og ...øll trúgva tí!!

Kynsbúgvin undirmálstoskur
Síðstu árini hevur verið fiskað meir av
40 - 60 cm kynsbúnum smátoski enn
fyrr. Hesin kynsbúni smáfiskurin sær út
til at gýta eina ferð og so doyggja!! Fakta
er, at heilt nógvur smáfiskur hvørvur í
tilfarinum hjá Havrannsóknarstovninum
ímillum ár.Á Skúlagøtu 4 eru hesi frávik-
ini millum málingarnar, mett á hendan
fakliga hátt:

Tann fíni dátubasin roknar umaftur
málingarnar frá árunum framman-
undan. Smátoskur, ið gýtir áðrenn tíðina
og doyr, er roknaður av nýggjum í dátu-
basanum - tann smátoskurin, ið

manglar, hevur ongatíð eksister-
að!!! (sjálvt um hann hevur verið máld-
ur 2 - 3 og 4 ár frammanundan) og so-
leiðis fæst ein "yvirmeting"...Tær síðstu
málingarnar eru tær røttu og allar hinar
skeivar, og ...øll trúgva tí!!

Deyðiligheitin hækkað?
Væl verður ansað eftir ikki at umrøða
tann møguleikan, at deyðatalið kanska
er hækkað úr teimum mettu 20% - í upp
til 40%, orsakað av ovfriðing (vantandi
føði), og at tað er tann rætta forkláring-
in uppá tann "horvna" smátoskin í dag.

Tað er viðurkent (fyri ein part), at tað
var tað, íð hendi við Labrador, har  veiði-
trýstið var 20%. Úrslitið av tí eksperi-
mentinum var, at toskastovnurin doyði í
raki ...men tað er forboðið at trúgva øðr-
um enn "viðurkendum vísindamonnum"
og ...øll trúgva tí!!

Niðurstøða
Niðurstøðan er tann, at allir trúgva
"viðurkendum vísindamonnum", sum
hava verið til aktiskeið í skeivt program-
eraðum dátabasa. ICES í Keypmanna-
havn hevur fingið internationalt vald
yvir øllum útrokningshættum á Skúla-
gøtu 4 - (uttan samtykki frá Altingi) og

censurerar hvørt ár útrokningar dátu-
basans, áður enn loyvt er at almanna-
kunngera "álit Havrannsóknarstovnsins"
um støddina á toskastovninum her!!

Á hendan hátt er valdið, til at áseta
veiðihámark á tosk, latið til Keypmanna-
havnar (afturfyri heimastýrið), og tað
tykist sjálvsagt!! Royndirnar av at lata
ráðgeving og útrokningar til Altjóða
hvalaveiðiráðið er eisini ein deilig fyri-
mynd, og ...øll trúgva tí!!

Lítið at ofra
Halda vit fram við, púra blint at nýta
dátabasan - censureraðan í Keypmanna-
havn, oyðileggja vit helst tær flestu
smærru fiskivinnubygdirnar í Íslandi.

Er tað forsvarligt, at ofra hesi samfeløg
og teirra virði og mentan, á altarinum
hjá hesum "vísindaliga" dátabasa? Kanska
er tað tí, at teir hava eisini roknað tað út
í fiskibúskaparfrøði við Háskóla Ís-
lands, -  bygt á dátabasanun - at ofrið av
hesum fiskivinnubygdum er bara lortur
á langskafti í mun til ta "rationalisering",
ið fæst ...og ...øll trúgva tí!!!

Vit hava - her á síðuni - eina grein, sum er
skrivað av Kristinn Petursson, sum er av
Bakkafjørðinum í Íslandi. Stutt sagt kann sig-
ast, at royndirnar sum íslendingar hava við al-
mennar fiskifrøðingar "í Skúlagøtu", munnu
vera nakað teir somu, sum vit hava í Føroy-
um.

Kristinn hevur annars eitt fiskavirki, har
hann framleiðir klippfisk. Abbi hansara byrj-
aði hesa fyritøku fyri meira enn 100 árum
síðani, og teir framleiðsla serliga dygdarvørur
til Grikkalands. Men nú sær ikki so gott út
fyri hesum 100 ára virksemi, tí kvotaskipanin
ger tað so trupult at fáa rávøru á smápláss-
um.

Kristinn var annars limur í altinginum fyri
Sjálvstæðisflokkin eitt valskeið í 90-unum.
Hann er fremsti atfinnarin mótvegis arbeiðs-
háttinum hjá fiskifrøðingum og teirra ráðgev-
ing, og hann hevur skrivað fleiri greinir, har
hann hevur grundgivið fyri sínum sjónarmið-
um.

Kristinn gevur føroyingum tey ráð at lurta
eftir Jón Kristjansson, sum hevur prógvað, at
hansara metingar eru á munandi betri leið
enn tær hjá almennu fiskifrøðini.

Fiskimannakona
fyllir runt
Týsdagin í komandi viku,
23. juli, fyllir Malla Jacob-
sen í Svínoy 100 ár. Malla
hevur fleiri ferðir verið
umrødd her í blaðnum
frá okkara vitjanum í
Svínoy, men hesin dagur
kann vera eitt gott høvi at
taka samanum.

Fyrst er at siga um ætt-
ina hjá Mallu, at hon er
ættað úr Yviristovu. Pápin
var Poul í Nornastovu,
sum var ættaður úr Mikla-
dali, sum var komin  til
Svínoyar at smíða kirkju-
na. Teir úr Nornastovu
vóru tiltiknir hegnis-
menn.Tað verður sagt um
Poul, at hann m.a. gjørdi
eina "heimagjørda" kum-
pass, sum neyvan hevur
verið hvørs manns føri tá
í tíðini. Tað rann saman
millum hann og Amaliu.
Tað sigst, at tá Poul bygdi,
skuldi hann siga, at nú
bygdi hann eini hús, har
tvísterta ikki skuldi
sleppa inn.Tað var tiltikið
nógv av tvístertu í Svínoy.
Tey bæði áttu 8 børn, og
Malla var yngst.Ein beiggi
Mallu var tann kendi skip-
arin á "Polo" Símun Poul-
sen. Foreldrini hjá Amaliu
vóru Poul og Eskildina.
Festið í húsinum fekk
Amalia, tá einasti mann-
ligi arvingurin Sivar doyði
bert 26 ára gamal. Tað
segðist, at hann fekk
deyðamein av at lesa seg
upp úr Lundaskor, har
hann hevði verið og
fleygað.

Tveir hundar í
Svínoy ár 1400
Tað er ikki so nógv sum
vit  vita um fornu søguna
hjá Svínoy aftaná tíðina
hjá Svínoyar Bjarna.Hunda-
brævið frá umleið 1400
sigur, at tá vóru tveir
hundar í bygdini. Um
fólkatalið metir J. Símun
Hansen, at í stórheitstíð-
ini hjá Svínoyar Bjarna
munnu minst 300 fólk
hava búð í Svínoy. Men í
1711 var fólkatalið 80.
Tað lá harum til endan av
19. øld, tá tað fer at økj-
ast, og í 1901 vóru 29 hús
við 165 fólkum í bygdini.
Frá 1916 til 1945 liggur
fólkatalið um 200, men tá
fer tað at minka og samb.
seinastu manntalinum, er
fólkatalið umleið 60, so
Malla hevur upplivað
rættiligar broytingar á
hesum økinum.

Skúli og frálæra hevur
verið í bygdini heilt frá

1832, og til tíðir hava ver-
ið upp til eini 30 børn í
skúlanum.Tá Malla gekk í
skúla, var tað Símun Júst
Jacobsen, ættaður av Hús-
um, sum seinni skuldi
gerast verfaðir hennara,
sum var lærari.

Sorgarleikur í 1912
Malla kom at uppliva nak-
rar dramatiskar hending-
ar í sínum barndómi.

Tann fyrra var 20. des.
1912. Malla og Edvard
vóru javngomul, so tey
munnu hava upplivað
hetta á nakað sama hátt.
So vit endurgeva Edvard
úr bók hansara "Minnilig-
ar hendingar":

Vit vóru í skúla og
brádliga kemur ein trol-
ari við fullari ferð og
stevnir inn á Svínoyar-
vík. Fyrsta hann kom
undan nesinum, fór
hann at ýla og ýldi allan
vegin inneftir, til hann
tók frá uttanfyri lend-
ingina. Vit skiltu øll, at
nakað álvarsamt var
áfatt.Menn fara umborð
at vita, og eina løtu
seinni sóðu vit teir
koma í land aftur, og ein
teirra segnaði niður á
helluna sum hann græt.
Trolarin æt "Olearia" og
var úr Grimsby. Teir
vóru komnir inn á vík-
ina at greiða frá, at teir
høvdu siglt á svínoyar-
bátin, 5 vóru druknaðir
og tveir bjargaðir. Teir
sum vóru bjargaðir
vóru Símun, beiggi mín,
og Jógvan á Geilini,
pápi Jukim Olsen. Teir
vóru illa komnir, serliga
Jógvan... Hetta var ein
stórur sorgardagur. Eg
minnist, hvussu omma
lá niður á beinkin og
græt. Tríggir beiggjar
mínir vóru við báti-
num: Símun, 20 ár, sum
bjargaðist, Hans Jákup,
18 ár, og Jóan Jákup, 16
ár, sum báðir druknaðu.
Jógvan á Geilini, sum tá
var 31 ára gamal, misti
eisini tveir brøður: Ólav,
sum var 26, og Hans
Paula, sum var 20 ára

gamal. Tann fimti sum
druknaði var Niels Jen-
sen í Gulaksstovu, bert
16 ára gamal.

Henda hending, sum
sjálvsagt hevur skakað
hetta lítla samfelagið, fær
nógva umrøðu í bókini
hjá Edvard. Tað var greitt
at henda hending var or-
sakað av ósketni umborð
á trolaranum, sum heldur
ikki gjørdi sær nakaran
serliga ómak fyri at bjarga
teimum druknandi.

Og aftur í 1913
Longu árið eftir í 1913, tá
Malla var 11 ára gomul,
var Svínoy aftur rakt av
vanlukku. Um hetta skriv-
ar Edvard:

Árið 1913 er tiltikið
skaðaár í Føroyum. Næsti
sorgartilburður í Svínoy,
sum eg minnist,var 13.des.
1913, tá seksmannafarið
"Havgásin" gekk burtur í
íðuni á Lundaskor. Teir
høvdu verið á útróðri
norðan fyri Høvdan og

vóru ov seinir á sjóvar-
fallinum. Meðan teir vóru
á heimveg, kom hann við
glaðustroki á útsynningi
suðri og fórust teir í
fjarðabroddinum í einum
stak ringum æli.Tá doyðu
6 mans í bestu árum. Eftir
sótu fýra einkjur við 9
smábørnum. Hesi faðir-
leysu børn vóru Regina
Frederiksen, Hans Petur
Mikkelsen, og systrar
hansara Gunhild og Kalla,
brøðurnir Jóhan, Hanus
og Óla Hans Paul Hansen
og Anna Kathrina og
Sámal Johannesen.

Soleiðis varð Svínoyar
bygd hart rakt av sorg, tá
tveir bátar við 11 av bestu
monnum í bygdini fórust
innan fyri eitt ár.

Uppvaksin saman við
Brøðrasamkomuni
Brøðrasamkonan kom
rættiliga tíðliga til Svínoy-
ar,og Malla hevur livað alt
sítt lív innan samkomuna.

Í hesum sambandi kann
verða áhugavert at endur-

geva fyrsta partin av sam-
røðu, sum "Leirkerið"
hevði við Mallu  fyri nøk-
rum árum síðani. Malla
sigur:

Tað fyrsta sum eg
minnist, var tá ið Gamli
Sloan kom til Svínoyar.
Hann búði í barna-
heiminum hjá mær,
sum kallaðist í Yvir-
stovu. Eg hevði kamar
tætt við køkin. Hann
helt seg mest í køkinum,
tí har var heitt, og varmi
var ikki í hvørjum rúmi
sum nú.

Hvønn morgun ið eg
kom upp, kom hann
ímóti mær, legði hond-
ina á høvdið á mær og
segði: "Tro på Jesus."

Hetta gjørdi sítt til, at
eg so tíðliga varð vakt
av orði Guds. Eg havi
verið 7 ára gomul tá. Eg
minnist tað, av tí at hús-
ini hjá okkum vórðu
bygd, tá eg var 7 ára
gomul, og eg fór í skúla,
meðan vit búðu í teim-
um gomlu húsunum.

So gekk tíðin. Ymiskir
aðrir komu eisini út at
halda møti: Jens av
Reyni, Arthur Brend,
Jens Klæmint og aðrir.At
byrja við vóru møtini

hildin hjá okkum, men
tað var so skjótt at møt-
ini vórðu hildin í Gulaks-
stovu, beint omanfyri
hjá okkum, tí har var so
stór roykstova. Christian
á Rókini og Hanus Lind
vóru teir fyrstu ið vit-
naðu. Jákup hjá Jensi
vitnaði seinni. Teir plag-
du at hava møti saman.
Roykstovan var full av
fólki.

Jens Klænint og Jákup
Hendrik (Isaksen), bróð-
ir hansara, komu javn-
an á hvørjum vetri. Tá
vóru teir ungir menn,
og eg var smágenta.

Eg var altíð so glað, tá
ið menn komu út at hal-
da møti og sat á hvørj-
um møti, teir hildu. Sá
eg teir ganga úti, segði
eg við vinkonurnar hjá
mær: "Komið latið okk-
um fara aftan á teim-
um, tí tað er vist, at teir
fara at tosa við okkum!"

Vit so gjørdu, og teir
spurdu okkum um ym-
ist, men ongantíð fingu
teir nakað svar, tí vit
vóru so ómetaliga smæd-
nar.

Vildi ikki giftast inn
Malla hevur ikki verið

Malla, fødd 23. juli 1902.

Malla var gift við Edvardi. Pápi hansara æt Símun Júst Jacobsen, sum
var ættaður av Húsum. Hann fór ungur á læraraskúla, men kom til

Svínoyar at stýra handlinum hjá Jóan Petur á Stongunum.Afturat
hesum var hann so lærari í Svínoy frá 1903 til 1914. Í 1902 var árliga
læraralønin júst hækkað heilt upp í kr. 500 árliga. Mamman við Inger

Simonsen, dóttir Miðlinga-Símun í Gulaksstovu, sum eisini var lærari í
Svínoy í 10 ár, og sum hevði hegni at lekja fólk, sum høvdu svull.

Edvard var ein kendur prædikumaður og frásøgumaður, sum bókin
"Minniligar hendingar", sum telur heilar 500 síður, er prógv fyri. Hann

doyði í 1985, 81 ára gamal.

nógv úr Svínoy, men í
1927 fór hon á húsar-
haldsskúla hjá Sjarlu Niel-
sen.

Malla varð tá blivin for-
lovað við Edvard Jacob-
sen, men tey giftust ikki
fyrr enn tey vóru 29 ára
gomul. Men Mallu dámdi
ikki at giftast inn. So tey
fóru at byggja, og húsini
stóðu tvey ár í gerð. Tá
húsini vóru liðug giftust
tey.

Tær vóru fýra systrar,
og tríggjar teirra giftust tá
Malla var 14 ára gomul.
Tær høvdu aldur at gift-
ast. Ein var 32, en 28 og
ein var 26. Tvær giftust
sama dag, og hin giftist
eitt sindur seinni. Tann
elsta æt Annika, tann
næsta Karin og tann trið-
ja Eskildina. Eskildina var
jarðamóður. Hon giftist
við beiggja Edvard, og tey
fluttu til Sørvágs at
búgva.Tá tær vóru giftar,
vóru mamman og Malla
einsamallar. Beiggjarnir
hjá Mallu vóru: Sivar,
Símun, Poul Johannes og
Hans Marius. Mamman
var næstan 47 ár, tá Malla
varð fødd. Hon helt altíð
mammu sína hava so

nógv at gera, og tað hevði
hon eisini. Tey høvdu
altíð nógv av fremmanda-
fólki.

Malla altíð
verið gestablíð
Tá mamman ikki orkaði
meira tók Malla við. Um
hetta sigur hon við Leir-
kerið:

Frá barni av hevur
tráan og ynski mítt ver-
ið at vera nakað fyri
teir, sum bera fram
gleðiboðskap Harrans.
Longu niðri í barna-
heimi mínum komu -
sum nevnt fleiri, sum vit
vístu gestablíðni. Eg setti
mær fyri, at fekk eg eitt
heim, so skuldi tað vera
eitt heim, ið stóð opið
fyri tænarum Harrans,
tí eg sá tørvin á tí longu
tá.Og mangir eru teir, ið
hava verið í heimi okk-
ara, sum t.d. MacKinn-
on, Adam, Jens Klæmint.

Og tað kann undirritaði
vátta, at blíð hevur Malla
altíð verið. Eg eri komin
til Svínoyar nærum árliga
seinastu 20 árini. Og ein
kann ikki siga seg hava
verið í Svínoy uttan at

hava verið inni hjá Mallu.
Her følir ein seg eisini
heima. Tað ganga ikki
nógvir minuttir fyrr enn
ketilin verður settur útá
og kakan kemur á borðið.
Tað er júst ein slík kensla
av at vera vælkomin, eis-
ini í øðrum húsum í bygd-
ini, sum ger tað til eitt so
stórt upplivilsi at koma til
Svínoyar.

Børnini vend
aftur til oynna
Malla og Edvard fingu
fýra synur og eru teir:
a. Bjarni, f. 1932, giftist í

1955 við Rasmundu
Frederiksen úr Kunoy.

b. Helgi, f. 1935, giftur í
1969 við Áslu Heine-
sen úr Klaksvík.

c. Atli f. 1938, giftur við
Hildibjartu av Eiði

d. Ingi, f. 1941, giftur í
1968 við Bjørgu Jen-
sen úr Havn

Synirnir hava allir verið
raskir sjó- og fiskimenn
eins og pápin,og enn sigl-
ir Atli við trolara hóast far-
in um tann aldur, tá van-
ligt er at gevast.

Tað, sum Malla kann
fegnast um, er í hvussu
stóran mun hennara hava

verið við til at menna
Svínoynna, so tað fram-
vegis kann vera ein vón
um, at bygdin her kann
varðveitast.

Bjarni er tann, sum
stendur fyri tí vinnuliga
virkseminum í oynni.
Hann stendur fyri smolt-
støðini, sum gevur tey
vinnuligu arbeiðsplássini,
sum eru har. Og hann
hevur enntá hugflog um,
hvussu hetta arbeiði skal
økjast í framtíðini. Nevni-
liga við at gera eitt berg-
hol til havnina sunnantil
á oynni, sum lutvíst vil
gera samskiftið til restina
av landinum lættari og
sum afturat hesum vil
skaffa nýtt aliøki. Her eru
synirnir hjá Bjarna eisini
við, og tað sama er beigg-
in Ingi.

Helgi, sum hevur siglt
um Lorvíksfjørð í nógv ár,
hevur summarhús í Svín-
oy, og nú hann er "undan-
sloppin" sum pensjónist-
ur, kann roknast við at
gerast eins nógv svínoy-
ingur sum klaksvíkingur.

Hevur upplivað
allar broytingar
Malla hevur upplivað
stórt sæð allar tær broyt-
ingar, sum kunnu uppliv-
ast. Samfelagið í dag kann
ikki sammetast við sam-
felagið tá. Fyri 100 árum
síðani fanst neyvan tann
einasti fasilitetur,sum vit í
dag rokna sum eina sjálv-
fylgja.

Vit kunnu bert hugsa
um møguleikan at ferð-
ast. Malla hevur greitt
hon frá, tá hon sum ung
skuldi fara úr Svínoy til
Havnar við einum ullar-
sekki. Fyrst vóru tey førd
við báti yvir á Depil á
Borðoynni. Hagani var
gingið yvir fjøll til Klaks-
víkar, har tað varð gist.
Dagin eftir var farið við

báti til Gøtu, har eisini
mátti gistast, til fartur var
til Havnar. Men í Gøtu var
einki gistingarhús, so tey
máttu biðja sær hús. Dag-
in eftir var farið til gongu
yvir á Skipanes, hagani
mjólkarbáturin fór til
Havnar. Í dag kann sami
túrur gerast uppá 15 min-

uttir við tyrlu!  At Malla so
herfyri kom í bløðini, tí
tyrlan ikki hevði tíð at
seta hana av, og hon tískil
endaði aftur í Klaksvík, er
ein onnur søga.

Hevur verið
hoyggingargeneralur
Tað at vera fiskimanna-

Framhald á síðu 17

Fýra ættarlið frá vinstru: Malla, Atli, Malan og Brandon.

Her síggjast Edvard
og Malla saman
við teimum fýra
synunum. Frá
vinstru: Ingi, Atli,
Helgi og Bjarni.
Teir hava allir
balist í sjónum eins
og pápin.Teir hava
allir gjørt sítt til, at
Svínoy kann yvir-
liva. So Mallusa
partur liggur í
hvussu er ikki eftir.

Hendan myndin varð tikin 50 ár eftir, at Malla og
Edvard vórðu trúlovað.Við henda steinin var tað, at
tey 50 ár frammanundan fyrstu ferð kystust.

Svínoy, tá Malla var smágenta.

Malla og Edvard í juni 1984.

Í farna mánaði var ein áhugaverd fram-
sýning í Norðurlandahúsinum um
veiðimentan í Føroyum, Íslandi og
Grønlandi. Víst verður á í lýsingini av
framsýningini,at í hesum londum bæði
livir tann gamla veiðimentanin fram-
vegis, eins og londini hava eina fram-
komna fiskivinnu, sum útflytir dygdar-
framleiðslur á heimsmarknaðin, og er
hetta grundarlagið fyri búskapin hjá
hesum trimum londum.Alt hetta bend-
ir á, at hesi londini hava verið før fyri
at laga seg til nýggjar og broyttar um-
støður.Tað hevur eisini  mangan verið
undir buldrasligum umstøðum at gjørt
tað møguligt at varðveita ein livihátt
og mentan, sum er knýttur at tí, sum
kann fáast burtur úr havinum, íroknað
súgdjór og fugl.

Tíðarinnar avbjóðing er, at tað fram-
vegis ber til at troyta hetta tilfeingið á
ein so skynsaman hátt bæði til egið
brúk og sum vinnu. Hetta tilfeingið er
framvegis grundarlagið  fyri livikorini í
útnorði sum matur til fólkið í hesum
trimum londum og til altjóða marknað-
in.

Nógv av teirri útgerð, sum fyrr varð
nýtt, er í dag á søvnum. Í dag er talan
um nútíðartøkni. Men kortini er tað
framvegis vitan, kunnleiki, evni og tað
sosiala sambandið, sum er grundarlag-
ið fyri veiðimentanina í útnorði.

Vit vitjaðu framsýningina og hava
nakrar áhugaverdar myndir hagani:

Hetta er ímyndin av
sjálvari framsýningi.

Veiðimaður í Thule við ísbjørn.

Grønlendsk kajak.

Hetta er snara til
fuglaveiði og spann til egg.

Hetta er gamal føroyskur reiðskapur:
Línutroð, snøri og hvalakýkur sum flot til línuveiði.

Fiskimannafelagið
átti sítt íkast. Hend-
an standmyndin
av einum útróðrar-
manni hjá Janus
Kamban er lænt
frá FF.

Edvard Fuglø átti sín stóra lut í framsýningini. Her
síggja vit ungan og gamlan mann í grind. Báturin
varð nýttur í "Barbaru".

Sjónband spældu uttan íhalda fleiri staðni á
framsýningini. Her sæst eitt grindadráp.

Kópur og grønlendsk
útgerð til kópaveiði.

Fiskimenn til verka!

Nútímans
fiskivinna fekk
eisini sítt pláss á
framsýningini.

Íslendsk útgerð til veiði av havkalli.Tað gamla
var at havkallur varð niðurgrivin í mánaðir.
Tá smakkaði hann himmalsk fyri summi og
andstyggiligt fyri onnur.

Bjargalína og
onnur útgerð.

Í fjør var Tórshavnar Skipa-
smiðja útnevnd til ársins
arbeiðspláss av Vinnu-
húsinum. Tað er kanska
ikki so løgið, tí skipa-
smiðjan hevur í nógv ár
verið krummtappurin í
vinnulívinum fyrst og
fremst í Havn.Og ein hev-
ur ikki hoyrt annað enn,
at her er talan um eitt ar-
beiðspláss, har verkafólk-
ið hevur trivist væl. Tað
eru hóast alt 250 mans til-
samans, sum hava sítt
virki á skipasmiðjunum
hjá Tórshavnar Skipa-
smiðju.

Herfyri fór sjónvarpið
at viðgera spurningin um
allar reglur viðvíkjandi um-
hvørvisgóðkenning eru

fylgdar í samband við út-
bygging á skipasmiðjuni.
Hetta mál skal støða als
ikki takast til her. Men
sjálvsagt skulu lógir og
reglur haldast.

Eftir øllum at døma
hevur sjónvarpið ikki
fingið nóg nógv burturúr
hesum máli. Tann 2. juli
hevði Dagur og Vika tíð-
indi um, at nú skuldi ger-
ast ein umhvørvisreglu-
gerð, og her stóðu skipa-
smiðjurnar fyrst og frem-
st fyri skotum.

Í hesum sambandi vísti
sjónvarpið eina røð av
klippum av óruddi og
dálking, sum øll vistu
stavaðu frá Tórshavnar
Skipasmiðju. Hesi skuldu

geva hyggjarunum ta fat-
an, at skipasmiðjan var
ein køstur øll sum hon
var, og at Poul Mohr og
hansara medarbeiðarar
mátti vera av ringastu
órøkiskroppum. Harvið
kundi stuðlast uppundir
ta misteinkiliggering av
skipasmiðjuni, sum (til fá-
nýtis?) hevði verið roynd
í undanfarnum tíðinda-
sendingum.

Í Dimmalætting tann 5.
juli hevði Høgni Mohr,
beiggi Poul,eina viðmerk-
ing til hesa tíðindasend-

ing. Tað mundi falla øðr-
um enn honum fyri bróst-
ið, at sjónvarpið sendir
myndamann út á skipa-
smiðjuna við teimum út-
trykkiligu boðum bert at
taka myndir av óruddi,
sum um einki annað fanst
á skipasmiðjuni.

Her nevnir Høgni ann-
ars, at fyri nøkrum árum
síðani var Skibsværftfor-
eningen i Danmark á vitj-
an í Føroyum og var eisini
á skipasmiðjuni. Tað sum
undraði teir mest var,
hvussu ruddiligt alt var í

mun til tað, sum teir vóru
vanir við.

So lætt er at
manipulera
Hetta mál er júst eitt sera
gott dømi um, hvussu
lætt tað er at manipulera í
tíðindatænastu. FF-blaðið
var í farnu viku úti á
Skipasmiðjuni og kannaði
eftir, um tað veruliga
einki ruddiligt øki var á
skipasmiðjuni. Og sum
myndirnar vísa, so var tað
eingin trupulleiki. Men
tað, sum tó sigur meira
enn nakað annað, var, at í
sjálvum dráttinum á
skipasmiðjuni sæst fugl-
ur, bæði æða og teisti,
sum rættiliga hugnaðu
sær. Tað var ringt at fáa
myndir, tí fuglurin var
meira undir vatnskorpuni
enn omaná. Hesin fuglur
kann í hvussu er ikki hava
sæð Dag og Viku. Í hvussu
er kann hann ikki hava

nakrar royndir av dálk-
ing, annars hevði hann
ikki verið har. Tað er
óneyðugt at siga, at stør-
sti vandi við dálking er
vandamikil løgur, sum
verður koyrdur á sjógv.
Tað skal sigast, at slíkar
myndir sum hesar hjá
okkum prógva heldur
einki. Men fuglur í sjálv-
um dráttinum kann vera
ein ábending um, at tað
kann ikki bara málast við
svørtum ella hvítum, sum
tað varð gjørt í sjónvarpi-
num.

Hetta er støðið
hjá almennari
tíðindatænastu
Tað, sum er tað ófrætta-
kenda í hesum máli, er, at
júst hetta mál aftur er eitt
dømi um støðið á (al-
mennu) føroysku tíðinda-
tænastuni.

Tað, sum ræður um, er
ikki at lýsa veruleikan,

"Klakkur" og
"Thomas Nygaard"

standa uppi.

Herfyri fór sjónvarpið at viðgera
spurningin um allar reglur viðvíkjandi
umhvørvisgóðkenning eru fylgdar í
samband við útbygging á skipasmiðjuni.

Hesa nærmyndina fingu vit av hesum teistanum,
sum neyvan hevði ligið so tryggur, um hann tók
sjónvarpið uppá orðið.

Hetta er frá dráttinum og niðaneftir.
Hesar myndir vísa, at tað ber víst til at
vísa myndir, har tað sær ruddiligt út.

sum hann er, men soleið-
is sum tíðindamenn vilja
hava hann at síggja út.

Tí verður søgan fyrst
gjørd, og aftaná verður
júst tað pilkað burturúr,
sum kann stuðla upp-
undir gjørda veruleikan.
Og Gud náði tann, sum
torir at seta spurnartekin
aftaná.

Tað tykist, sum at tað
við nýggju stýrisskipanar-
lógini er alt farið í upp-
loysing, sum kundi verið
eftirlit við tíðindaflutn-
ingin. Fyrr var hóast alt
ein útvarps -og sjónvarps-

nevnd. Og bert tað var
ein "kverulantur" í hesum
nevndum, kundi hann
tikið tíðindaflutningin
upp. Men í dag er einki
eftirlit og ongar pressu-
etiskar reglur av nøkrum
slagi, og tíðindafólkini
gera júst, sum tað hóvar
teimum. Og "ofrini" kun-
nu einki gera. Tí uttan
mun til atburðin hjá tíð-
indafólki, so hava tey
altíð rætt, og hetta kann
eingin makt í heiminum
broyta uppá.

Hinvegin var verulig dálking at síggja við Konga-
brúnna mánamorgunin, har tað beint framman-
undan vóru komin 1000 fólk í land av "Norrønu".
Umframt fløskur og annað skrambul fleyt ein brún
og illa luktandi evja á sjónum, sum kanska ikki
sæst á myndini.Her var so avgjørt eingin fuglur.Tað
hevði ein heldur ikki væntað annað.

Her síggjast tveir teistar hugna sær í
dráttinum á skipasmiðjuni. Hesir hava
neyvan sæð "Dag og Viku".

kona og ikki minst á eini
útoyggj hevur kravt sín
"mann". Konan skuldi jú
skipa fyri stórt sæð øll-
um.

Og Malla hevur verið
ótrúliga røsk.Tá eg vitjaði
hana í fjør, bakaði hon
framvegis breyð, og tey
vóru knoðað á gamla
hátt. Boksin var full av
breyði, tí doyði hon, skul-

di "dreingirnir" ikki hava
breyðmangul fyrstu dag-
arnar.

Og so hevur Malla alla
sína tíð verið "hoygging-
argeneralur" fyri ein stór-
an part av hoyggingini í
Svínoy. Heilt fram til hon
var 97 ára gomul var hon
fyrsti "maður" í bønum, tá
terri var. Tá gekk eg syn-
unum nakað nær við at

skriva, at Malla legði í
vaðið, meðan synirnir
enn lógu undir dýnuni.
Hetta glósaði Malla meg
við tvey ár seinni, so
minnið er í hvussu er í
lagi.

Malla sigur annars, at
tað hevur sjálvsagt verið
ymist til terra. Men
hoyggið kom so altíð inn.
Malla hoyggjar ikki long-
ur, men tað verður so
einki turkilag koyrt inn,
uttan at hon sigur gott
fyri tí.

Heilsan til
Juliu í Danmark
FF-blaðið er í teirri sjáld-
somu støðu, at vit hava
samband við tvær kvinn-
ur, sum fylla 100 ár sama
dag.Hin er Julie Pedersen
úr Jyllandi, sum er um-
rødd aðra staðni í blað-
num. Í vár hittust Helgi
hjá Mallu og Elin, ommu-
dóttir Juliu, umborð á
Dúgvuni, og fingu tey eitt
prát um teir fyristandandi
stóru føðingardagarnar.
Malla sendir eina heilsan
til javnaldurin og ynskir
henni hjartaliga tillukku
við teimum 100 árunum.
So bragdligar sum báðar
eru, so kann ein eisini
ynskja teimum eina eydnu-
sama framtíð.

Higani verður ynskt
Mallu hjartaliga tillukku.

Hendan myndin varð tikin fyri trimum árum
síðani, tá Malla framvegis var virkin í hoynum.
Myndateksturin tá var "97 ára gamla Malla í
turkilagnum, meðan synir og ommusynir fram-
vegis liggja og sova". Hetta var kanska nakað nógv
avgjørt. Nú hon er 100 ár, heldur Malla, at unga
ættarliðið, har fleiri tó eru blivnir pensjónistar,
mugu taka um endan! Men vit gita, at tað
framvegis verður Malla, sum kemur at skipa fyri
og sum ger av, nær hoyggið er nóg turt at verða
koyrt inn.

Framhald frá síðu 12

Eg eri føddur og uppvaks-
in úti í Válinum í Svínoy.
Nógv er broytt har úti
síðan eg var smádrongur.
Har vóru nógv børn. Vit
vóru níggju systkin, og í
húsunum omanfyri, hjá
Lenu og Hanus úti í Váli,
vóru ellivu, og í húsunum
uttanfyri hjá okkum, sum
tey kallaðu Uttara Vál,
vóru fimm. Sostatt var ein
stórur flokkur av børn-
um, tá eg var ungur og vit
spældu væl saman, sera
væl.

Oftani vóru vit niðri á
Bakkanum, og har vuksu
tá nógvar hømuliir og
ymist annað. Niðanfyri
var kletturin, sum vit kall-
aðu Gulhøvdið. Hann var
stórur og høgur, og har
vaks ein túgva uppi á
honum. Eystanfyri Gul-
høvda stóðu tveir stórir
steinar, men nú er alt far-
ið av brimi. Nú er alt
slætt, so har er nógv

broytt. Vit høvdu sera
gott útsýni yvir Svínoy-
arvík og Skotabuktina.Nú
hava vit sjálvandi fingið
kai. Har vóru tveir tangar,
sum vit kallaðu Langagor-
tangi og Stuttagortangi,
men nú er kaiin komin
yvir Stuttagortanga, so
hann sæst ikki meir. Men
fyrr var toluliga kyrt í
Skotabuktini, og bátarnir,
sum róðu út, løgdu altíð
at og kastaðu fiskin uppá
land niðri í Skotabuktini.
Tað vóru ymisk støð, sum
menn plagdu at kasta
rúgvurnar. Var brim kast-
aðu teir rúgvuna niðan
undir Herðuna. Var nógv
brim, kastaðu teir hana
upp á Herðina. Eg minn-
ist einki til meira brim, so
bátarnir máttu bjarga
fiskinum annarleiðis.

Gamla Amalja, vermóð-
ur, segði fyri mær, at tá
hon var smágenta - hon
var fødd í 1856 - til hon

var 12 ára gomul, stóð ein
óføra stórur steinur har
niðri, som kaiin gongur
niðanvið nú.Hon segði,at
hesin steinur var líka stór-
ur sum Dvørgasteinur úti
í Fjørugarði. Uppi á tí
steininum var ein stór
túgva. So hesin steinur
hevði staðið leingi, kan-
ska í fleiri hundrað ár.Tað
hevði verið merkiliga
kyrt tá í langa tíð. Hon
segði, at tær plagdu at
klintrast upp eftir steini-
num fyri ar sleppa upp á
túgvuna. Men í 1868 var
sera stórur brimgangur.
Ta náttina, hann var av, og
tá tey vaknaðu í lýsingini
var steinurin burtur.
Hann var farin allur sum
hann var, av briminum.
Tað er ein øgilig kraft, ið
sjógvurin ella brimið hev-
ur havt!

Útróðrarmenninir, sum
tá vóru í Svínoy, óttaðust
fyri, at hesin stóri steinur

Her verður endurgivið brotið úr bókini hjá Edvard,
sum var giftur við Mallu, um barnaárini.Tey vóru
fødd ár um ár, so hetta er eisini galdandi fyri Mallu.

Foreldrini hjá Mallu vóru Amalia og
Poul í Yvirstovu, og skulu teirra ættir
lýsast eitt sindur nærri.

Nornastova
í Mikladali
Fyrst er tað ættin hjá Poul. Hann er ætt-
aður úr Nornastovu í Mikladali. Hetta
er ognarhús, og tí ber kanska ikki til at
fara so langt aftur. Men fyrsti maður, ið
verður navngivin, er Johannes Jacob-
sen, 1715-96, og kona hansara Elsebeth
Hansdatter. Jóhannus er nevndur í
1751, og er tá ein av teimum mest
múgvandi monnunum í bygdini.Konan
doyr í 1774, og tá fáa vit at síggja, at tey
eiga 21 gyllin á Nornagarði og 4 á
Trøllanesi, tvær roykstovur, part í
tveimum bátum o.s.fr.

Í 1801 eru 6 fólk í Nornastovu. Tey
eru Jacob Johannesen, 58 ár, "hus-
mand", sum hevur verið sonur tey bæði
nevndu. Konan er Marjin Hansdatter,
53 ár.Malene,28 ár,er ógift dóttir. Síðan
er tað Hans Hansen, 31 ár, versonur, og
kona hansara Elsebeth Marie, eisini 31
ár, og tey eiga 1 ára gomlu Dorthe.

Jákup og Marjin áttu tilsamans 5
børn. Sum nevnt var Elsebeth Maria
elst. Hon giftist í 1800 við Hanus Han-
sen, sonur Hans Jacobsen úr Innistovu
á Trøllanesi.

Um viðurskiftini í Nornastovu í 1813
síggja vit í Løbners tabellum, at tey eru
7 fólk í húsi, eiga 2 merkur í jørð og
hava 12 gyllin í hondum. Tey hava 4
neyt, 38 áseyðir og skorið hava tey 24
seyðir. Av korni hava tey skorið eina
skeppu og hava heystað eina tunnu og
fýra skeppur,part eiga tey í trimum bát-
um.

Hanus og Elsebeth Maria áttu 4 børn.
Tann yngsti sonurin Simon f.1811 førdi
húsið víðari. Símun var tiltikin báta-
smiður. Hann giftist í 1841 við Karini,
dóttir Dánial Jacob, Dannebrogsmann-
in, bóndi á Biskupstøð. Hon var tá 19
ára gomul.

Tey bæði áttu 11 børn, og eru 25 ár
millum tað elsta og yngsta. Eitt av hes-
um var Elsebeth Maria f. 1850, sum var
fyrra kona Elduvíks Jógvan, ein tiltikn-
an útróðrarmann, sum vit seinni fara at
lýsa.

Sættielstur var Poul,1854,sum í 1882
giftist við Amaliu Poulsen í Yviristovu í
Svínoy. Sum aðrir Nornastovumenn var
Poul tiltikin til hendurnar sum báta-
smiðjur,grótlagari og jarnsmiðjur.Hann
fór til Svínoyar at smíðja kirkjuna, og
hetta gjørdist hansara lagna.

Yvirstova í Svínoy
Men hetta førir okkum til Yvirstovu í
Svínoy.

Her hevur verið eitt sindur buldras-
ligt við festinum. Men bóndin seinast í
1600 talinum er Símun Sivertsen, sum
verður dømdur til at eiga festið av løg-
tinginum í 1689. Árið eftir festir sonur
hansara Sjúrður og situr við tí til 1730.
Meðan hann hevur festið skrivar sýslu-
maðurin upp, tað sum hoyrir til:

2 merkur og 12 gy. kongsjørð
1 Røgstue
1 Grothuus
1 Kjæld
1 Fæhuus
½ Nøst

Næsti maður í Yvirstovu er Símun
Sivertsen ella Sjúrðson. Hann festi í
1730 og giftist um somu tíð við Onnu,
dóttir Rasmus Úti í Oyri, og við henni
kemur Rasmus navnið til Svínoyar.
Símun doyr í 1760, og av skiftinum
sæst, at Yvirstova er valahús um hesa
tíðina: Ognarjørðin er næstan líka stór
sum festið, ein prýðilig glasstova við
tveimum vindeygum, borði, bonkum,
tveimum seingjum og ovni, sum ikki
var tættur tá í tíðini.Afturat hesum var
roykstova,bátur við neysti og reiðskapi
o.s.fr.

Børnini vóru fýra. Sivar var elstur og
tók festið eftir pápan, og hann giftist
við Billu Poulsdatter úr Innistovu í
Hvannasundi.

Sonur teirra Poul festi í 1799. Hann
var tvey ár frammanundan giftur við
Onnu Katrinu úr Heimistovu í Svínoy. Í
1813 eru tey 7 fólk í húsi, og valahús
er: 2 ¾ mørk, 9 neyt, áseyðatalið 137.
Tey áttu hálvt áttamannafar og fingu 2
½ fiskipart, og so áttu tey eisini eitt
hálvt fýramannafar, sum tey fingu 2 ½
part av. Ullin er mett at vera 129 merk-
ur.

Poul og Anna Katrina áttu tveir
dreingir, og Sivar tók við festinum í
1827. Hann var tvey ár frammanundan
giftur við Malenu Joensdatter úr Inni-
stovu í Mikladali.

Í 1853 giftist tann eldra dóttirin
Eskildina við Poul Olsen, elsti sonur
bóndans uppi í Húsi, og hann fekk fest-
ið í Yvirstovu í 1866.

Tey bæði áttu 5 børn. Tað fimta av
hesum var Amalia, sum giftist við Poul í
Nornastovu.Tey bæði fingu 8 børn, og
tað yngsta av hesum var Malla, sum nú
er vorðin 100 ár.Malla giftist við Edvard
Jacobsen. Tey fingu synirnar: Bjarni,
Helgi, Atli og Ingi. Ommubørnini eru
14, og langommubørnini eru fyribils
15. Her endar hendan søgan

Kelda: J. Símun Hansen

Hetta eru foreldrini hjá Mallu. Pápin var Poul, ættaður úr Nornastovu í
Mikladali. Hann var bátasmiður og var, sum aðrir nornastovumenn,
tiltikin hegnigur. Mamman var Amalia úr Yvirstovu. Hon yvirtók festið í
húsinum, tá einasti beiggin doyði.

Framhald á næstu síðu

975
Svínoyar Bjarni beinir saman við systir-
syni sínum Tróndi í Gøtu fyri beiggju-
num Brestir og Beinir. Bjarni var ein av
høvdingunum í Føroyum tá.Enn verður
víst á staðið, har hann varð borin út.

1583
Jacob Eudensen í Eyðastovu verður
dømdur til deyða sum kettari. Samb.
søgnini helt hann fast við katólsku
trúnni og hevur fyri hetta bøtt við lívi-
num.

1690
Íbúgvararnir í Fugloy og Svínoy klaga
til løgtingið um, at teir ikki fáa grinda-
boð og tí ikki fáa møguleika fyri at fáa
drápspart. Løgtingið áleggur íbúgv-
unum í Hvannasundi at lata grindaboð
koma til Fugloyar og Svínoyar.

1720
Søgan sigur frá einum bardaga millum
tvey skip, sum hildin vera at vera sjó-
rænaraskip, tá annað av teimum hevur
burturført nakrar menn úr Svínoy. Eftir
bardagan verða hesir tó sleptir leysir
aftur.

1741
Brim tekur fýra mans á seiðabergi til
havs. Ein sleppur undan, meðan hinir
tríggir, sum eru beiggjar, ikki koma
aftur íaftur. Hetta hendi á sumri.

1786
Eitt kópaveiðiskip "Rachel" frá Orkn-
oyggjunum rekur á land í Svinoy. 19 av
22 monnum umkomast í briminum. 17
lík reka á land,men tey kunnu ikki jarð-
ast í kirkjugarðinum, sum er fullur, eftir
at meslingar hava gingið í 1781-82. Sagt
verður frá gamlari konu, at "tað var
ófýsiligt at fara at mjólka, tá 17 lík lógu
á bakkanum".

1804
Eitt manntómt skip strandar.Tað verða
bjargað nógv klæði í land, áðrenn veð-
rið beinir fyri vrakinum, sum millum
manna verður kallað "toyskipið".

1828
Undir gólvinum í Svínoyar kirkju verð-
ur funnin ein gravsteinur, sum menn
halda vera gravsteinin hjá Svinoyar
Bjarna, som doyði í 1010.

1832
Fyrsti lærari í Svínoy.

1861
Ein bátur hvørvur  4. desember við 6
monnum.

1863
Lastað við timbri siglir briggin "Thetis"
úr Keypmannahavn á land norðantil á
Svínoy og gerst vrak.Timbrið, sum er til
eina kirkju í Íslandi, verður selt á upp-
boðssølu. Hann, sum kom fram á vrak-
ið, var Ólavur á Geilini, abbi Jukim Ol-
sen.Tilfarið til ein hjall, sum stendur á
Eiðinum, kemur eisini hagani.

Her skulu verða
nevndar nakrar

hendingar í longu
søguni hjá Svínoy.Tær
eru í høvuðsheitum
tiknar úr bókini hjá

Heina Madsen
"Færøernes hvornår

skete det?"

1874
Stórt brim beinir fyri stórum parti av
neystunum í Svínoy.

1877
Tann 30. juli hvørvur ein bátur spor-
leyst við 3 monnum.Veðrið er gott, og
illgruni um eitt brotsverk verður skjótt
vendur móti einum fremmandum
skipi, sum stutt eftir jagstrar ein annan
bát úr Svínoy. Abbi Jukim var við her.
Fyrst royndu teir á skipinum at veittra
teir umborð. Men teir ánaðu ilt og slep-
tu sær tíl rýmingar, og hetta eydnaðist
eisini.
1879
22. juli verður nýggja kirkjan vígd. Á
klokkuni stendur tó 1878.

1884
25. september gongur ein bátur úr
Svínoy burtur við 2 monnum.

1888
Skúlin verður bygdur.

1892
16. apríl siglir ein svínoyarbátur, sum
hevur verið á handilsferð í Klaksvík, á
eitt sker og 2 av 3 umborð drukna.

1901
27. mars siglir klaksvíksskonnartin "Ja-
son", sum hevur verið í Svínoy við
vøru, á land við Mjóvanes og søkkur.
Teir 5 umborð bjargaðust.

1902 
Malla verður fødd.

1912
20. desember verður svínoyarbáturin
Jarnbardur ásigldur av bretsum trolara
"Oleria" úr Grimsby. 5 av 7 monnum
umborð drukna.

1913
13. desember hvørvur ein bátur "Hav-
gásin" úr Svínoy í illveðri við 6 monn-
um.

1920
13. januar rekur skonnartin "Ester" á
land við Svínoy, og ein maður druknar.
Hetta er fyrsta vanlukkan av nógvum í
hesum sera stormfulla ári, sum tilsam-
ans krevur 62 mannalív.
1926
Manningin má fara av skonnartini "Cap-
ella" av Tvøroyri,og hon bjargar sær inn
til Svínoyar.

1937
1. desember drukna fýra mans, tá teir
skulu sleppa sær í land við einum báti
frá rutuskipiinum "Pride".

1941
Jólaskipið ferst í Fugloyarfirði. Hesa
sorgarsøgu kundu teir eygleiða av Eiði-
num.Teir kundu fylgja einum flaka við
trimum monnum, sum rak inn móti
Eiðinum. Men knappliga kemur eitt
brot, sum tekur menninar við sær.
Seinni reka tvey lík uppá land.

1984
Drotningavitjan.

2002
Malla verður 100 ár.

fór at verða sera bágin
fyri lendingina, tá teir
fóru at flota bát aftur. So
skjótt sum hann blíðkaði
veðrið, fóru teir tí at leita,
hvar ið hann kundi vera.
Teir leitaðu og leitaðu,
men hann var horvin.
Hann var ikki nakrastaðni
at finna!

Tá so lendingin varð
gjørd aftur, varð hon - ikki
sum hon liggur nú - gjørd
eitt sindur vestari. Har
stóðu bátarnir fyrr, ella
har drógu teir og skutu
bátarnar.

Eg minnist eisini til
sum smádrongur, at ofta
var ringt at skjóta bát, tí
teir plagdu at taka sær
løgi, standa eitt sindur
ovarlaga  við bátinum, og
tá ið so løgi vóru, fóru teir
omaneftir og skutu bátin -
tveir mans vóru innan-
borða - og so komu hinir
menninir inn seinni.

Eg minnist eisini væl
hina vestaru lendingina.
Hon var tann sum vanliga

var nýtt. Men hon varð
flutt, tí hon var so ring og
grunn. Tað sanna var, at
hon var ónýtilig. Grótið
fer altíð vestureftir, tá ið
brim er, og stórir steinar
høvdu lagt seg har, so
hon var ómøgulig at
brúka.

Tá ið "Súlan" mundi
farið á land.
Eitt tað fyrsta sum eg
minnist, tá ið eg var fimm
ára gamal, seinast apríl í
1908.Tað var tá ið "Súlan"
var komin inn á víkina.
Jógvan á Geilini var skip-
ari, og hann var komin
norð á Svínoyarvík við
Petru, sum hann seinni
giftist við. Hon hevði
verið niðri og lært til
jarðamóður. Hon hevði
eina bindimaskinu við,
sum var fyrsta bindimask-
ina, sum kom til Svínoyar.
Hann hevði verið útsyn-
ningur vestan.Teir gjørdu
skjótt av, settu Petru uppá
land og fingu bindimask-

inuna til hús og so um-
borð aftur.Teir lógu leysir
við skipinum og ætlaðu
sær rímiliga út aftur alt
fyri eitt, tá av stilti.Tá var
einki at líta á uttan segl.
Tað fyrsta gulið sum kom,
var landsynningur sunn-
an beint í land.Teir royn-
du so at krússa út aftur av
víkini.Teir løgdu ein bógv
eystureftir, so vendu teir
vesturyvir aftur, men teir
sluppu ikki longur enn
knappliga út móti Ómaga-
nesi.So bleiv hann eystur-
hallur í ættini, landsyn-
ningur eystan, beint inn á
víkina, og so koyrdu teir
akkerini fyri borð, bæði
tvey.

Vit hava eitt merki uppi
á fjallinum vit kalla úti í
Steinum.Frá hesum merki-
num er góður akkers-
botnur.Teir koyrdu so alla
ketuna út, men brimið
vaks og vaks.

Tað sum eg minnist til
er, at menninir fóru at
renna eftir bakkanum fyri

at fáa bát út at bjarga
manningini í land. Fyrst
fóru teir at royna at fáa
bát av Ommukletti, men
nei, har var longu vorðið
ov nógv brim, og so
komu teir hemaftur.Síðan
fóru teir at royna at skjóta
bát í Glógvansurð, men tá
var so nógv brim har úti,
at ikki var hugsingur um
at fáa bát út, so skipið
mátti bara liggja. Hetta
var harmligt, tí ellivu svín-
oyingar vóru umborð.

Brimið veksur, og at
enda stóð tað í bakkan, so
har var ringur hýrur á
monnum. Nú líður móti
kvøldi, so fólk í bygdini
ivast ikki í, at teir fara á
land um náttina. Eg minn-
ist, at tá kvøldið kom,
stóðu tættar lyktir hongd-
ar upp alla staðni, har teir
væntaðu skipið koma í
land. Helst roknaðu teir
við, at tað kom inn í Møl-
ina. Tá var einki annað
ljós, og tað ráddi um at
vera til reiðar. Maður svav

ikki ta náttina. Ja, tað var
óhugnaligt. Eg minnist,
hvussu bangin fólk vóru.
Men skipið lá!

Eg havi síðani hoyrt, at
ein eldri maður, sum æt
Jákup á Rókini, var um-
borð. Hann var tiltikin út-
róðrarmaður í Svínoy.
Honum dámdi so avbera
væl kaffi. Hann helt fyri
sum tíðin leið: "Hetta bat-
ar ikki! Eg fari at seta mær
kaffiketilin útá!" Tá rópar
ein, sum var farin upp á
dekkið: "Bakborðsketan
er slitnað!" Tá helt Jákup
fyri: "So taki eg kaffiketil-
in av aftur! Er bakborðs-
ketan slitnað, so drekki
eg ikki kaffi!" Tað vístu
seg tó, at hon var ikki slit-
nað kortini. "So seti eg
kaffiketilin út á aftur,
meðni!" helt Jákup fyri.

So kom sunnudagurin,
og tá linaði hann vindin,
og hann gekk vesturá, og
so skjótt sum bátur var
skjótandi, fóru teir um-
borð til teirra. Men her

stóð væl til, og allir vóru í
góðum lag.Teir hivaðu ak-
kerini inn, og so fór "Súl-
an" út aftur av víkini og út
á Fugloyarbankan at
fiska.

Jógvan á Geilini (pápi
Jukim) var ein heppin
maður at fiska. Hann var
ein sovorðin skilamaður
og mundi vera ein av
teimum bestu, sum tá
fiskaðu, bæði undir Før-
oyum og Íslandi.

Annars sigur Edvard, at
tað vóru nógvir bátar,
sum róðu út, tá hann var
smádrongur. Hann minn-
ist einar sjey: Havgásin,
Bonkur, Oddur,Válabátur-
in, Svanur, Tjaldrið og
Jarnbardur.

Framhald frá undanfarnu síðu

7. juli tosaði eg við Jógvan
Tróndarson, sum er skip-
ari á GR 6-6 "AKAMALIK",
og hann fortaldi, at teir
høvdu verið til fiskiskap í
4 dagar og hava 110 tons
av - eftir árstíðini - góðum
rækjum.Veðrið hevur ver-
ið av tí allarbesta, og
hendan túrin er komin
nýggj manning umborð:
Jógvan Tróndarson, skip-
ari, Esben Poulsen, yvir-
stýrimaður, Andrias Lava
Olsen, 1. stýrimaður, Bogi
Joensen, kokkur og Óli

Lindenskov, fabrikssjefur.
Túrarnir frammanund-

an hesum hava verið av-
bera góðir. Tann 16. apríl
byrjaður teir túr, og í tveir
og ein hálvan mánaða
hava teir landað 1.800
tons av rækjum. Linjohn
Christiansen úr Skálavík
hevur verið skipari, og
man kann ikki siga annað,
enn at tað er rokfiskarí.

"AKAMALIK" er eitt
sera gott skip; tað merkist
so at siga ikki, at man er
umborð á einum skipi.
Umstøðurnar umborð
eru sera góðar, tá hugsað
verður um arbeiði og um
frítíð.Skipið er bygt í Vigo
í Spanien, og tað kostaði
145 milliónir kr., so tað
krevst, at tað koma nógv-
ar rækjur niður í lastina í
hesum tíðum við vánalig-
um rækjuprísum.

Skipið hevur 7.000 HK

høvuðsmaskinu og tveir
hjálpimotorar uppá 1.000
og 2.000 HK. Tað, ið
"AKAMALIK" hevur, ið er
øðrvísi enn á øðrum
rækjutrolarum, er, at teir
kunnu seta allar eskjur
við rækjum automatiskt á
plattar. Hetta gevur betri
kvalitet, og tað er bæði
skjótari og betri at lossa.
Teir hava 8 skiljimaskinur
at sortera rækjustøddir
við, har tað er vanligt at
hava 3 ella 4 skiljimaskin-
ur. Hetta er eisini fyri at

fáa meira burturúr rækju-
num. Fabrikkin hevur eitt
frystarí, ið kann frysta
umleið 100 tons um
døgnið. Siðani skipið kom
hava verið fitt av byrjun-
artrupulleikum, men nú
gongur tað betur.

7. juli kom canadiarin
"ATLANTIC ENTERPRISE"
inn higar eftir eykalutum,
og so skuldi ein maður
koma úr Canada. Eg
tosaði við skiparan, Bo
Basse, sum eg kenni væl
frá Sisimiut, og hann var
væl nøgdur við skipið í
allar mátar.Teir hava havt
byrjunartrupulleikar, men
tað var við at rigga betur
nú.Teir hava landað tvær
ferðir, og tilsamans høvdu
teir lagt smá 1.500 tons
upp fyri báðar túrarnar.
Hetta er 3. túrur, teir eru
á, og teir høvdu gott 100

tons inni.

Tann 8. juli lá "ARCTIC
WOLF" við bryggu. Teir
hava 133 tons av krabba
inni, men tey 60 tonsini
eru frá hinum túrinum;
teir løgdu einki upp, tá
teir vóru inni 16. juni.
Teir, sum eru við hendan
túrin eru: Jákup Eli Bech,
skipari, Porkeri, Jógvan á
Lakjuni, 1. stýrimaður,
Klaksvík, Bergur Olsen, 2.
stýrimaður, Sandur, Ivan
Arge, maskinsjefur, Argir,
Andrew Leo, 1. meistari,
Froðba, Finn Jensen, 2.
meistari, Jacobshavn og
Tróndur Hansen, fabriks-
sjefur. Teir fóru út tann
18. juni at draga teinarnar
hjá "VINLANDER", sum
fekk maskinbrek og bleiv
sleipaður inn higar av
politibátinum "SISAK 4".
Teir vóru inni og løgdu
teinarnar upp tann 19.
juni, og teir byrjaðu túr
dagin eftir. Teir hava
fingið 73 tons, síðani teir
fóru út, og skiparin letur
væl at túrinum;tann besta
dagin fingu teir 7,4 tons
niður. Og so hava teir
roynt at sett ógvuliga
djúpt, á 800 metrum; tað
var ein roynd, og har
fingu teir eitt annað slag
av krabba, sum vist eitur
trøllakrabbi. Livst so
spyrst hvussu hetta fer at
roynast.Teir fóru nýggjan
túr mikudagin 10. juli.

"AQISSEQ", (Rýpan), fór
4. juli at sigla suður til
Nanortalik at landa liv-
andi krabba, men teir
komu ikki longur suður
enn til Julianehåb, tá var
stongt av stórísi, og teir
máttu venda við norður
aftur til Ikkamiut at landa.
Teir høvdu um 20 tons

inni, og teir roknaðu við
at vera hjá innhandlings-
skipinum um kvøldið
tann 9. Teir hava siglt í 5
samdøgur suður og norð,
og eitt sindur av rulli hev-
ur verið, so um allur
krabbin er á lívi, síggja
teir, tá teir fara at landa.

"GAIA III" legði 31 tons
av rækjum upp í Nuuk
tann 6. Teir vóru so stutt
úti, tí tað tekur um 20
tímar at sigla suður til
Nuuk,haðani teir fiskaður
út fyri Kangatsiaq, sum
liggur nakað sunnan fyri
Egedesminde.

10. juli var lot av suðri og
nógv run í sjónum; tað
byrjaði dagin fyri. "INGI-
MUNDUR" kom inn, teir
høvdu verið í Sukur-
toppadýpinum og roynt.
Teir komu inn við skrødd-
um troli; tað var eitt sind-
ur óróligt at liggja har úti
og bøta. Teir høvdu 22
tons av ísaðurm rækjum.

Ein stórhvalur lá hálv-
deyður og svam út fyri
oljutangunum her í Sisim-
iut tann 11. juli. Tað var
ein hvalur,sum danir kalla
pukkelhval, sum er knørr-
ur ella kúlubøka á føroy-
skum.Tað vísti seg at tað
vóru mastrahvalir ella
bóghvítuhvalir, sum høv-
du verið uppá spæl, tí
hvalurin var upprivin
nógva staðni á kroppi-
num. Hann varð skotin av
jaktbetjentinum her í bý-
num, og síðani varð hval-
urin drigin inn á land, har
nógvir bátar og jollur
vóru og fingu sær eitt kók
ella bæði tvey.

11. juli lá innhandlings-
skipið "HAFFNARØST",

sum tekur ímóti toski, og
legði toskablokkar upp.
Teir høvdu fulla last - um
60 tons. Tað ganga søgur
um, at eitt skip aftrat
kemur higar at taka ímóti
toski. Tað skal vera á veg
higar, men hvaðani tað er
frá veit eg ikki, men tað
síggja vit til ta tíð.

Teir siga frá nógvum
toski inni á fjørðinum;
botngørnini standa full av
fiski,men problemið er, at
tað er eingin uttan
"HAFFNARØST" at taka
frá, og tað er ov lítið, sum
teir kunnu taka ímóti.

Í byrjanini av 90-unum
lógu fleiri spaniólar og
ein norskur trolari, sum
kallaðist "TENOR", og
tóku ímóti. Eisini tann
stóri flakatrolarin, sum
Royal Greenland átti,
"SIMIUTAQ", lá her.Tá var
lagamanni at sleppa av
við fiskin.

So, um hetta við toski-
num fer at halda fram,
verður úr at gera um nøk-
ur ár.Teir hava tikið tvær
toskalinjur niður her á
fabrikkini fyri fleiri árum
síðani; tær endaðu niðri í
Frederikshåb, minnist
meg rætt. Lat okkum
hopa,at allir hava rætt í tí,
at toskurin er á veg higar
aftur - tað verður spenn-
andi.

"SATTUAQ I" lá her 10.
juli.Teir høvdu 9-10 tons,
og slagið sá út til at vera
størri krabbi enn hinar
túrarnar, teir hava gjørt.
Har vóru nógvir ógvuliga
stórir krabbar at síggja.

11. juli kom "AQQISEQ"
(Rýpan) at taka agn, sum
fyri tað mesta er høggu-
slokkur, sum teir brúka til
krabbafiskaríið. Tað vóru
eisini nøkur smábrek,
sum rættast skuldi uppá,
og so skuldu teir eisini
bunkra og taka vatn. Nak-
að av krabbunum, teir
høvdu siglt við í 5 døgn,
vóru deyðir, so teir fingu
væl minni, enn teir høvdu
roknað við; tað er nokk
rullið, sum krabbin ikki
tolir.

"ALDAN", tann spanski
trolarin, sum Rógvi Joen-
sen úr Klaksvík er skipari
á, kom inn við einum
sjúkum manni sama dag,
men teir fóru út aftur
beinan vegin. Og so kom
tað næsta innhandlings-
skipið í dag.Tað er ein ís-
lendingur sum eitur
"GISSUR HVÍTI" frá Horna-
firði. Skipið hevur tveir
plátufrystarar og ein
tunellfrystara. Teir kunnu
frysta 25 tons um døgnið,
og skipið lastar 180 tons
av blokki. Teir gera klárt
at fara inn á fjørðin at
taka ímóti toski so skjótt
sum gjørligt.

Tað hevur verið gott
veður í dag, 11. juli, 10,3
stig og stilli, men um
kvøldið fór at lota av út-
nyðringi.

15. juli kom "NANOK
TRAWL" inn at landa 392
tons, sum teir høvdu eitt
uppá 15 dagar.Tað gevur
eina veiðu pr. dag uppá
góð 26 tons, sum má sig-
ast at vera rokfiskiskapur.

“AKAMALIK”

Í komandi viku verður ein sera
stórur føðingardagur í Svínoy.

Men fyri tað skal tað ikki verða
gloymt, at tað eisini var ein stórur
føðingardagur í seinastu viku í
bygdini. Tað var tá Solveig Olsen
fylti 80 ár tann 8. juli.

Higani skal sendast ein hjartalig
heilsan til Solveig og eisini til Poul
Meier fyri blíðskap og vinskap
gjøgnum nógv ár.

Solveig er ættað úr Fugloy, so
hon fór ikki so langt at fáa sær
mann. Hon giftist í 1949 við Poul
Meyer Olsen, sum hevur verið
fiskimaður og kokkur stóran part
av síni tíð.

Sostatt hevur Solveig, sum so
mangar aðrar føroyskar konur,
roynt hetta at hava ábyrgdina av
húsarhaldinum, meðan maðurin

hevur verið burtur. Hon hoyrir til
tað ættarliðið av føroyskum kon-
um, sum hevur verið mergurin í
okkara samfelagi.

FF-blaðið hevur havt nógvar frá-
sagnir úr Svínoy, og hava vit mang-
an verið inni á gátt hjá Solveig og
Poul Meyer. Okkara kennskapur
stavar heilt frá 1979, tá vit vóru
nøkur, sum fóru ein túr til Svínoy-
ar. Onkur kendi Ásmund, son
teirra. Og tað endaði við, at vit øll
endaðu uppi hjá teimum, og blíð-
skapurin treyt ikki. Hetta hevur
uttan iva gjørt sítt til, at eg sjálvur
kom at vera fastur árligur gestur í
Svínoy. Ein ferð til Svínoyar hevði
als ikki verið tað sama, um ein ikki
hevði verið inni á gólvinum hjá
Solveig og Poul Meyer,har ein altíð
hevur kent seg sum heima.

Tað er óneyðugt at siga meira
um Solveig, enn tað sum ein fyrr-
verandi verdóttir segði inni í ein-
um handli í Havn nú ein dagin:
"Solveig er eitt vælsignilsi".

Vit hava umrøtt tey bæði fleiri
ferðir her í blaðnum. Tað sama
kann sigast um Poul sum um Sol-
veig.Men Poul hevur verið ein ser-
lig kempa. Hann er tiltikin svimj-
ari, og hevur fleiri ferðir við sínum
dirvi, skili og styrki bjargað manna-
lívum. Longu sum 17 ára gamal
fekk hann Carnegie heiðursmerk-
ið og eina hálva ársløn hjá fiski-
manni fyri eitt bjargingarbragd.
Børn teirra eru: Hanus, Ásmund,
Regin og Marjun.

Hjartaliga tillukku, Solveig.
óó.. Solveig og Poul Maier í hugnaligu stovuni

í heimi teirra úti í Svínoy.

Fyri at bøta um trygdina við og á Sundabrúnni, verða skelti sett upp, ið seta
forboð fyri at fara fram um annað akfar; eisini verður málað hindrunarstrika á
vegin.

Arbeiðið verður gjørt í juli mánaði.

OOyyvviinndduurr  BBrriimmnneess,,  ssttjjóórrii

Hann var komin til Før-
oya sama morgun við
konu, soni, verdóttir og
abbadóttir. Og tá hann
ikki við seinasta val fekk
møguleika at fáa sess í
danska "undirhúsinum",
ja, so kundi hann sleppa
at vitja ta føroyska, har
hann fekk eitt gott prát
vit hinar limirnar.

Tað er óneyðugt at siga,
at Glistrup er ikki heilt
vanligur. Hann gjørdist
"heimskendur", í hvussu
er í Danmark, tá hann al-
ment kundi vísa á, at hó-
ast stóra inntøku, so rind-
aði hann 0 kr. í skatti.Árið
eftir kom hann skúmandi
inn á Fólkating við heili
27 umboðum í Fram-
burðsflokkinum og skak-
aði rættiliga politisku
skipanina. Seinni varð
hann drigin fyri rættin
fyri skattasvik og endaði
við at sita og at verða
kendur óverdugur at sita í
Fólkatinginum. Sam-
stundis varð hann strikað-

ur í "Bláu bók"!  Síðan
hevur hann roynt at
koma fram aftur í poli-
tikki, men illa gongst við
tí. Nú hann er 76 ára
gamal, man tíðin fara at
ganga undan.

Nú hevði hann fingið
tað  hugskot at koma til
Føroya at ferðast saman
við familjuni. Tey bæði
Lena og Mogens høvdu
verið í Føroyum í 1960
við Drotningini, so nú
mundi tíðin vera at koma
aftur um tað skuldi vera.

Vit fingu eitt prát við
Mogens.Og hann var sera
fryntiligur og fyrikom-
andi at tosa við. Hann
fekk eisini okkurt til
áminnis frá FF-blaðnum.
Tað var ikki talað eitt orð
um politikk, men heldur
um onnur viðurskifti.
Mogens og Lene eiga fýra
børn, ein son og tríggjar
døtur. Ein dóttir kom sera
illa fyri meðan Mogens
sat á sinni. Hon hevði ver-
ið úti fyri eini ferðsluvan-

lukku, har hon ikki varð
funnin fyrr enn fleiri tím-
ar aftaná, og tá var hon
næstan deyð. Hon kom til
lívs aftur, men gjørdist
lammað frá hálsinum og
niðureftir. Men hóast
hetta hevur hon eitt gott
lív við teimum hjálpitól-
um, sum eru fyri fólk,
sum eru komin soleiðis
fyri.

Mogens varð eisini
spurdur eftir Kirsten Jacob-
sen, sum eina ferð var
floksfelagi hjá Mogens,og
sum var bæði vird og van-
vird í Føroyum. Kend var
hon í hvussu er av hvørj-
um mansbarni.

Hon er ikki longur í
fólkatinginum, og henn-
ara flokkur er ikki til
longur. Men hon er vist
farin aftur til Konserva-
tiva flokkin, hagani hon
upprunaliga kom. Hon er

enn í góðum árum, so
okkurt ætlar hon at gera.
Sum tað skilst, er valið
millum at fara at lesa løg-
frøði og at fara at virka
sum tíðindafólk. Hetta
seinna kundi í hvussu er

verið spennandi.
Uttan mun til hvat hild-

ið verður um politikkin
hjá Mogens Glistrup, so
er tað hugaligt, at hann
finnur trongd til at vitja
hendan vegin.

Her síggja vit Mogens Glistrup saman við nøkrum av føstu limunum í Undirhúsinum.

Her sæst alt ferðalagið umborð á Smyrli áðrenn farið verður til Suðuroyar.
Konan eitur Lene, sonurin Jørgen, verdóttirin Gitte og dóttir teirra er Annelise.
Jørgen arbeiðir á Carlsberg, og hann hevur so ongan hug at fáast við politik.
Tað sigst, at Lene er eitt skilafólk, sum syrgir fyri at "ordan" er í hjá manninum.

Tað er ikki hissini av fremmandum
gestum, sum vitja í Undirhúsinum í
Vágsbotni.

Herfyri var tað Anker Jørgensen,
og seinasta mánamorgun, tá FF-
blaðið "rutinumessiga" fer inn í
Undirhúsið, hvør situr tá har, jú
sjálvur Mogens Glistrup.

Her hevur Mogens skrivað í gestabókina hjá Undirhúsinum:

““88..77..0022..  HHiillsseenn  ffrraa  FFæærrøøvveenn  ii  ØØsstteerrssøøeenn,,  BBoorrnnhhoollmm..  VVii  fføøllggeerr  jjeerreess  sskkææbbnnee  mmeedd
ssttoorr  ssppæænnddiinngg..

GGoooodd  lluucckk,,  hhvvaadd  II  ssåå  bbeesstteemmmmeerr  jjeerr  ttiill..  
JJeegg  kkoommmmeerr  oogg  bbeessøøggeerr  jjeerr  hhvveerrtt  4422..åårr..  SSåå  ppåå  ggeennssyynn  22004444..
MMooggeennss  GGlliissttrruupp  mmeedd  kkoonnee,,  ssøønn,,  ssvviiggeerrddaatttteerr  oogg  eett  bbaarrnneebbaarrnn  ppåå  1100  åårr..””

Tað pussiga er, at Mogens Glistrup í gestabókini kom at standa lið um lið við
Anker Jørgensen. Fyrst er at siga, at teir báðir mugu metast at vera rættiligir
mótsetningar politiskt. Og tá Glistrup kom í fólkatingið við "jarðskjálvtavalið"
í 1973, gekk hetta fyrst og fremst útyvir Anker. Hann misti stjórnarvaldið, og
hansara flokkur misti so nógv sum sjáldan fyrr.

Heimsráð Hvalaveiði-
manna - World Council of
Whalers (WCW) - varð
formliga stovnað í 1997.
Hettar er ein alheims
áhugafelagsskapur við
endamálsgreinum, lima-
skapsreglum og nevnd
umboðandi hvalaveiði-
fólk og samfeløg úr fimm
høvuðsøkjum: Norður-
kyrrahavsøkið, Norður-
atlantsøkið, Suðurkyrra-
hav/Indiskahavið, Norður-
amerika og Karibiahavið.
Hann er í høvuðsheiti-
num myndaður av fólki,
sum eru ikki uppi í stjórn-
ararbeiði, ella sonevndum
grasrótarfólki.

Endamálið er at virka
fyri framhaldandi burðar-

dyggari nýtslu av havsins
tilfeingi og at verja rættin
til mentunarliga,samfelags-
liga, fíggjarliga og liviliga
tilveru limanna.

WCW gevur veiðimonn-
um, stjórnum, vísinda-
fólkum og "oddafiskum"
innan veiði høvi til at
kjakast og at taka avgerð-
ir viðvíkjandi varðveitslu
av hvali og hvalaveiði-
samfeløgum.WCW er ein
samskipað upplýsandi
rødd hjá hvalaveiðimonn-
um kring heimin allan og
er ein víður depil, ið
hjálpir hvalaveiðimonn-
um og teirra samfeløgum
at varnast mál og viður-
skifti, ið kunnu fáa ávirk-
an á teir.

Tom Mexcis Happy-
nook, høvdingi, ættaður
av Nuu Chah Nulth fólki-
num í Vancouver Island í
Canada, er formaður fyri
ráðnum, og høvðusskriv-
stovan liggur á Vancouver
Island.

Limirnir í WCW koma
frá Antigua og Barbuda,
Australia, Canada, Dom-
inica, Føroyum, Fiji, Gren-
ada, Grønlandi, Íslandi,
Indonesia, Japan, Ný Sæ-
landi, Filippinunum, Russ-
landi, St. Kitts og Nevis,
St. Lucia, St. Vincent,
Grenadinunum, Tonga og
USA.

Síðani ráðið varð stovn-
að í 1997, hevur ráðið
skipað fyri trimum aðal-

fundum: í Canada í 1998,
í Íslandi í 1999 og í Ný
Sælandi í 2000.

Í september í ár verður
aðalfundurin, sum er tann
fjórði í ráðnum, hildin í
Føroyum. Her verður kik-
arin settur á evnið: Hvala-
veiða í framtíðini. Vænt-
andi verða allir limir ráð-
sins umboðaðir á fundi-
num. Einir 150 fremm-
andir gestir verða her -
bæði veiðifólk, grasrótar-
fólk, stjórnarfólk, umboð
fyri lokalar og alheims
felagsskapir -og miðlar.

Fundurin verður í
Norðurlandahúsinum, og
fyribils skráin fyri fundin
er víst á næstu síðu.

Í heyst verður í Føroyum ein tann mest
áhugaverdi altjóða fundur, sum yvirhøvur
hevur verið í Føroyum.Tað er aðalfundurin í
Heimsráð Hvalaveiðimanna, sum kemur higar
við eini sera spennandi luttøku og skrá.

Grindadráp í Ný Sælandi.

Mikudag, 25. september
1930 Móttøka í landsstýrinum 

Hósdag, 26. september
Norðurlandahúsið,Tórshavn

OPENING SESSION
0900 Formaðurin í Grindamannafelagnum bjóðar vælkomið.
0910 Opningsrøða av formanninum í Heimsráðnum.
0920 Føroyski fiskimálaráðharrin bjóðar vælkomið.
0930 Parlamentarikarar, umboð fyri feløg hava stutt orðið.
11000000 GGrriinnddaabbooðð!! - Lýsing av føroyskari grindaveiði.

LÝSING AV HVALAVEIÐI KRING HEIMIN
1100 NNýýttssllaa  aavv  hhvvaallaattiillffeeiinnggii  íí  hheessuumm  lloonndduumm:: Faroes,

Greenland, Japan, Dominica, Grenada, Labrador,
Indonesia, St. Lucia, St. Vincent & Grenadines,
Aotearoa/New Zealand, Solomon Islands.

1215 Spurningar og kjak.
1400 FFrraammhhaallddaannddii  llýýssiinngg:: Chukotka, Greenland, Indo-

nesia, Northwest Territories, Norway, Nunavik,
Nunavut, Philippines, St. Vincent & the Grenadines,
U.S.A.

1550 AAððrraarr  hhvvaallaavveeiiððiittjjóóððiirr:: Ainu, Iceland, Nuu-chah-
Nulth,Tonga.

1640 Spurningar og kjak
1700 Endi

Fríggjadagin, 27. september
Nordic House,Tórshavn

NÝTSLA AV HVALATILFEINGI LOKALT, REGIONALT 
OG GLOBALT.

0900 Talari: Dr.William Aron (U.S.A)
Vísind, burðardygd og "social risk": eitt avvigað 
uppskot til skipan fyri hvali og hvalaveiðu
SKIPAN Í PRAKSIS - HVUSSU ERU HVALAVEIÐI-
SAMFELØGINI VIÐ AVGERÐUNUM.

0915 National dømi:
Føroyar (Grindamannafelagið)
Canada ( Nunavut Wildlife Management Board)
Alaska: (Alaska Marine Mammal Commission)
Greenland:(Greenland Hunters & Fishers Association)
Japan: (Japan Small-type Whalers' Association)
Japan: (Taiji Pilot Whalers Association) 
Russia: (Union of Marine Mammal Hunters,Chukotka)
Solomon Islands: (Solomon Is.Fisheries Department)

1005 Dømi um millumtjóða samstarv:
Canada-Greenland Narwhal & Beluga Joint Commission
Alaska-Inuvialuit Beluga Committee

1045 Regional dømi:
Eastern Caribbean Cetacean Commission (ECCO)
North Atlantic Marine Mammal Commission 
(NAMMCO)

1100 Tvey sjónarmið:

International Whaling Commission (IWC - almenna 
støða)
International Whaling Commission (Støða hjá hvala-
veiðifólki)

1115 Panel um troyting av hvali
UNESCO 
The Institute of Cetacean Research,Tokyo
IWC Commissioner
Africa Resources Trust

1150 Kjak

FÍGGJARLIGI SPURNINGURIN - HANDIL VIÐ HVALI 
Í EINI BURÐARDYGGARI FRAMTÍÐ.

1400 Talari: Eugene Lapointe (President IWMC, Switzer-
land)

1401 Framtíðar rammurnar fyri handli við úrdráttum 
av hvali.

1415 Dømi um fíggjarliga atlitið
Sildrekaúrdráttir:

Government of Norway
Government of Japan and/or Iceland
World Wide Fund for Nature/World Wildlife Fund

Handil við beini, listarúrdráttum og aðrari fram-
leiðslu úr hvali.

Aotearoa/New Zealand 
Alaska
Canada
Greenland
Tonga

Hvalur sum ferðafólkamál
Matur úr hvali sum mentan

1545 Panelkjak
Int'l Training Center of Indigenous Peoples
OECD or FAO
Norwegian Small-type Whalers Association
CITES 

Leygardag, 28. september (Klaksvík)
1000 Til Klaksvíkar
1330 Uppskering av hvali v.m.

Sunnudag, 29. september
HVALAVEIÐA Í FRAMTÍÐINI - WCW GENERAL 
AÐALFUNDUR 
Tom Mexsis Happynook (formaður,WCW)

0900 Umrøða av framtíðarvirkinum hjá WCW heims-
ráð hvalaveiðimanna

1015 Presentation, discussion & adoption of Resolutions

Vit koma at frætta meira frá hesum fundi, sum frá líður.

Heilagt verði navn títt. Matt.6,9b

Í bíbliuni siga nøvnini sum oftast naka týðandi um
persónarnar. Bæði Gud og Guds navn er heilagt.At
Gud er heilagur merkir, at hann er reinur og full-
komin.Alt, sum hann sigur og ger, er rætt, satt og
gott.At Gud er heilagur, lýsir tí ikki bara eina síðu
við Gudi, men Guds veru, Guds lyndiseyðkenni.
Soleiðis er Gud.

Gud gongur høgt uppí æru og tign sína, og uppí
at navn hansara skal verða heilagt fyri okkum. Tí
hevur hann givið okkum annað boð, sum sigur:

"Tú mást ikki misbrúka navn Harrans, Guds tíns"

Í bønini: Heilagt verði navn títt, biðja vit um, at vit
skulu æra og tilbiðja Gud fyri tað, hann hevur
verið, er og kemur at verða, og fyri tað hann hevur
gjørt, ger og kemur at gera.

Bara Gud er heilagur, í orðsins djúpastu merk-
ing.Hann ynskir eisini,at børn síni, sum eru doypt,
og sum liva í trúgv á Jesus, eisini skulu verða
heilag.

Tey eru heilag, men skulu samstundis halgast.
Gud ynskir ikki bara at verða heiðraður og tilbiðin

við orðum, men eisini í og við praktiskum kristin-
lívi.

Gud og Guds navn er "væl" kent í Føroyum. Mong
elska Gud, og vilja í orði og verki æra hann og
fylgja honum.

Við sorg má tó ásannast, at fá nøvn verða so
nógv misbrúku, lítisvird og traðkaði á av føroying-
um, sum Guds og Jesu navn. Ofta verða tey slongd
út í setningar,uttan umhugsni og álvarsemi og har-
afturat verða tey søgd saman við ljótum orðum og
illbønum. Hetta er at vanæra og vanhalga Gud.

Guds børn ynskja við lívið sínum at æra og tilbiðja
Gud, og gera vilja hansara. Og tó, so misseydnast
hetta so ofta.Tey eru tó ikki yvirlátin til egnan mátt
og vísdóm, men fáa loyvi at biðja Gud um fyrigev-
ing, og um, at hann vil geva mátt og vísdóm til at
fremja hansara vilja, so navn hansara verður hildið
heilagt.

- Um Guds navn er okkum av hjarta
heilagt, skal tað í orði og verki koma til
sjóndar í einum heilagum lívi og levnaði;
eitt heilagt levnað er eitt levnað eftir
Guds orði - 

LLuutthheerr

"Heilagt títt navn verði", Gud, fyri mær og so mínum
halga vár hug og várt hjarta við andanum tínum,
húski og heim
ognist tín frið og tín gleim;
bønhoyr oss, Gud yvir skýnum!

Slb.395

Fyrsta bønVit hava aðra staðni í
blaðnum prentað alla frá-
greiðingina hjá Fiskidaga-
nevndini, sum varð løgd
fram týsdagin í seinastu
viku.

Tað er nærum óneyð-
ugt at siga,at vit taka und-
ir við tilráðingini um at
hava sama fiskidagatal
komandi fiskiár, sum byrj-
ar 1. september. Nevndin
er komin til somu niður-
støðu, sum vit grundgóvu
fyri her í blaðnum fyri
kortum.

Uttan at fiskidaganevnd-
in skal lastast fyri tað, so
hava vit eina kenslu av, at
fiskidagaskipanin sum
skipan hongur eitt sindur
í leysari luft. Endamálið
við fiskidagaskipanini í
1996 var í staðin fyri ár-
liga bardagan, um hvussu
nógv kundi fiskast, at
hava fastar rammur fyri
hesum.

Hetta skuldi gerast við
eini veiðiskipan, sum í
sínum útgangsstøði var
røtt, og sum skuldi regu-
lerast eftir heilt nágreini-
ligum reglum,sum t.d.við
øking av veiðiorkuni.

Karmarnir
ikki gjørdir
Men hesir føstu karmar-
nir vórðu ongantíð gjørd-
ir.Tað er nógv skrivað um
hetta, men samanumtikið
kann sigast, at orsøkin var
tann, at politisku og um-
sitingarligu myndugleik-
arnir, t.v.s. fyrst og fremst
fiskimálastýrið og fiski-
rannsóknarstovan, høvdu
ikki áhuga fyri, at vinnan
skuldi medvirka til at fáa
gjørt eina slíka skipan.
Men sakin var bert tann,
at nevndu stovnar hava
hvørki havt vilja ella evni
til at gera hetta arbeiði.Tí
eru vit í dag ikki komin
longur, enn tá fiskidagar-
nir vórðu samtyktir í
1996.

Hví verður ikki lurtað
eftir fiskifrøðingum
Tað er gjørt rættiliga
nógv burturúr í fjølmiðlu-
num, at tað verður ikki
lurtað eftir tilmælinum
frá fiskifrøðingunum. Og
hetta er púra rætt. Teirra
"gjøgnumslagskraft" verð-
ur minni og minni fyri
hvørt árið.

Men, sum so eyðkent

fyri føroyskar fjølmiðlar,
verður tað als ikki tikið
uppá tungu, hví hetta er
so. Orsøkin er snøgt sagt
tann, at fyri hvørt ár, sum
gongur, fæst eitt nýtt
prógv fyri, hvussu lítil
samanhangur er millum
metingar hjá fiskifrøðing-
um og so veruliga lívið.
Tað verður ikki givin tann
minsta ábending um or-
søkina fyri hesum. Hvør
frágreiðing verður skriv-
að, sum um hon er tann
fyrsta. Eingin frágreiðing
hjá ICES ella fiskirann-
sóknarstovuni hevur tað
sum kallast eftirmeting av
fyrr givnum tilmælum, og
tí kunnu tær einstøku frá-
greiðingar tykjast at vera
tilforlátiligar.
Men verða frágreiðingar-
nar ár fyri ár sammettar,
so sæst týðiliga, at tær
hanga ikki saman, sum
tað longu er dokumenter-
að her í blaðnum. Hetta
vita fiskimenn, men teir,
eftir egnum tykki profes-
sionellu fjølmiðlarnir,
gera sær ikki tann ómak
at sammeta tilmælini fyri
tey ymisku árini, og tí fáa
fiskifrøðingar ikki tann
sera relevanta spurningin
um orsøkina til, at tað,
sum teir søgdu í fjør, ikki
samsvarar við tað, teir
søgdu fyrraárið, og at tað,
sum teir siga í ár ikki sam-
svarar við tað, sum teir
søgdu í fjør.

Úrslitið er í hvussu er,
at fiskifrøðingar hava sett

seg í eina slíka støðu, at
teir ikki verða tiknir í álv-
ara, uttan mun til um teir
hava rætt ella ikki.Tað vís-
ir seg nevniliga, at uttan
mun til um fiskastovnar-
nir, eftir teirra meting,eru
væl ella illa fyri, so er til-
mælið um niðurskurð
stórt sæð tað sama. Hetta
virkar á sama hátt sum
við gomlu søguni um at
"úlvurin kemur".

Eingin uppgerð av
veiðiorku
Í sendingini "Føroyar í
dag", sum var í útvarpi-
num tann dagin tilmælið
varð lagt fram, undraðist
stjórin á fiskirannsóknar-
stovuni á, at fiskidaga-
nevndin ikki so frægt
sum hevði mælt til at
minka fiskidagatalið við
teirri samb. "lærubók-
unum" árligu "automat-
isku" veiðiorkuøkingini,
sum skal vera 5%.

Men sakin er bert tann,
at "teoriir" er ikki nóg
mikið fyri fiskimenn.Tað,
sum vit hava sagt alla tíð-
ina, er, at tað er neyðugt
við eini neyvari uppgerð,
sum vísir bæði øking í
veiðiorku, og sum vísir
tað mótsatta, sum t.d. av-
leiðingar av fleiri friðað-
um leiðum og øðrum til-
tøkum.

Viðvíkjandi øking í
veiðiorkuni, so er neyð-
ugt t.d. at gera upp, hvørt
og hvussu orkan hjá t.d.
línuskipum er økt.Verður

meira av línu sett, koma
fleiri húkar í sjógvin
o.s.fr. Hjá trolarum er
spurningurin, um trolið
er fleiri tímar við botnin,
enn tað sum fiskidaga-
skipanin er grundað á.

Men eitt slíkt arbeiði er
als ikki gjørt. Hetta verð-
ur eisini ásannað av fiski-
rannsóknarstovuni, sum
tó ikki heldur hetta vera
nakran trupulleika. Tí ar-
beiðshátturin hjá fiski-
rannsóknarstovuni gevur
sjálvur svarið uppá henda
spurning.

Men hetta sjónarmið
verður so avgjørt ikki tik-
ið fyri góða vøru av fiski-
monnum,og tað er óneyð-
ugt at siga meira um tað.

Bíða eftir
landsstýrismanninum
Nú er at bíða eftir lands-
stýrismanninum.Tað verð-
ur eisini áhugavert at
síggja, hvat hann fer at
siga um teir spurningar,
sum eru reistir í hesi
grein. Og um hann hevur
nakra ætlan um at um-
skipa fiskifrøðiligu ráð-
gevingina, sum heldur
ikki er nøkur serlig hjálp
hjá honum.

Ella um hann fer at
stinga høvdið í buskin!

Annars verður víst til
royndirnar í Íslandi á hes-
um økinum, sum eru um-
røddar aðra staðni í blað-
num.

Fiskimannafelagið tekur undir við fiskidaganevndini,
men hevur tó sínar viðmerkingar.

Formaðurin og skrivarin í Fiskidaganevndini Óli Samró og Herthe Olsen.

P/F Esmar Simonsen
530 Kambsdalur (Fuglafjørður)
Tlf. 444405 - Fax 444629

Sum kunnugt var tað ein partur av
nýggja sáttmálanum hjá Fiskimanna-
felagnum, at manningarrúm skulu
vera roykleys.

Hetta er ein partur av tí trivnaðar-
politikki, sum FF er farið at leggja
meira dent á.Tað er eingin ivi um, at
royking er av tí illa. Hetta ásannar
landslæknin eisini, og hann hevur júst
sent fjølmiðlunum tilfar frá tí danska
"Folkesundhed" við tilfari um royking
og rúsdrekka. Her verður víst á, at ES
eisini er farið í herna móti hesum lúsa
óvanum.

Boðskapurin mótvegis roykjarum
er, at "roykjarar eru ikki fríir, teir eru
bundnir av leinkjunum hjá nikotini -
sigarettir loysa ikki trupulleikar, tær

skapa teir".
Víst verður á, at fjórði hvør 15 ára

gamal roykir minst eina ferð um viku-
na,og tað er í aldrinum 12-18 ár, at tað
verður avgjørt um ein gerst roykjari
ella ikki. Og tíverri er gongdin tann, at
talið á ungum roykjarum økist.

Annar hvør tanáringur, sum heldur á
at roykja, vil at enda doyggja vegna
heilsuskaðiliga árinið av tubakkinum.
Hvørt ár doyggja 500.000 fólk í ES
vegna sjúkum elvdum av tubakki.

Danska stjórnin hevur sett 16
mill.kr. av til at stuðla fólki at gevast at
roykja, m.a. við roykiavvenjing.

Vit sakna kanska ein almennan poli-
tikk á hesum øki.

Nevndirnar í Ráfiskakeypara-
felagnum og KT-felagnum hava
skipað seg.

Á fyrsta nevndarfundinum skipaði
nevndin í Føroya Ráfiskakeyparafelag
seg við Egil Olsen sum formanni og
Adrian Dalsá sum næstformanni. Hinir
í nevndini eru Páll Gregersen, Mein-
hard Jacobsen og Petur Mohr. 3 av
nevndarlimunum - Adrian, Meinhard

og Petur - er nýggjir í nevndini.

Nýggja nevndin í KT-felagnum hevði
eisini fyrsta nevndarfund í farnu viku.
Nevndin skipaði seg við Robert
Vilhelmsen sum formanni og Ólavi
Ellefsen sum næstformanni. Triði
nevndarlimurin er Sjúrður Horsdal.

Blondinuprát:
Nú ein dagin fór streym-
urin í Havn, og eg sat
føst í elevatorinum á
Hafnia í eitt korter.
- Tað er einki, í síðstu
viku var aftur streym-
slit, og eg stóð ein heil-
an tíma á rullutrappuni
í Handilskjarnanum.

*****

Og so var tað maðurin,
sum var so býttur, at
hann kláraði ikki blóð-
royndina!!!

*****

- Nú, sonurin, hvat lær-
di tú í skúlanum í dag?
- Vit lærdu at gera krút!
- So, so, og hvat skulu
tit so gera í skúlanum í
morgin?
- Hvørjum skúla?

*****

Hví eru kettur bangnar
fyri at ganga á kirkju-
gørðum?
- Tær ræðast fyri at
verða bitnar av grav-
hundunum.

*****

Læknin, tað ringir av
og á fyri oyrunum -
- Fá tær loyniligt numm-
ar!

*****

Flogrænarin hevði rænt
eitt flogfar - fylt við ad-
vokatum - og hótti nú
við at lata ein og ein
leysan, um krøvini ikki
vórðu gingin á møti.

*****

Lítli Pedda kom heim
úr skúlanum og segði: -
Mamma, eg verði arg-
aður við, at eg havi so
stórar føtur.
Mamman: - Ikki tvætla,
og far so út í garaguna
eftir inniskónum hjá
tær!

FF-blaðið ynskir teimum øllum
hjartaliga tillukku.

Tann 21. uni var próvtøka á Maskinmeistaraskúlanum. 8 næmingar gjørdust
maskinmeistarar, sum er ein trý ára útbúgving. 16 gjørdust maskinistar, sum er
prógvið, ið fæst eftir 1 ára skúlagongd.

ÍÍ  aaffttaarraa  rraaðð  ffrráá  vviinnssttrruu::
Símun Jensen, Sandur,
Sonni Johannesen, Saltangará,
Kári Egholm, Argir.
FFrreemmrraa  rraaðð  ffrráá  vviinnssttrruu::
Johnny Durhuus, Tórshavn,
Jógvan Heinesen, Gøta,
Poul Jens Lassen, Klaksvík,
Hans Mikal á Fløtti, Klaksvík,
Ólavur Gunnarson, Glyvrar.

VViirrððiisslløønniirr  ffiinngguu::
1. Sonni Johannesen, fototól frá
Føroya Banka,
2. Jógvan Heinesen, mátitól frá
maskinmeistarafelagnum,
og Ólavur Gunnarson fekk
ídnisvirðisløn, sum var eitt ur
frá A. P. Møller.

AAffttaarraa  rraaðð  ffrráá  vviinnssttrruu::
Trygvi Hermansen, Innan Glyvur,
Jákup Andreas Hansen, Klaksvík,
Rani Poulsen, Nólsoy,
Hans Pauli Poulsen, Skáli,
Christian Christiansen, Kirkja,
Bergur Fossdalsá, Nes,
Jørgen Jacobsen, Lorvík,
Símun Johs.Mikkelsen, Fuglafjørð.
FFrreemmrraa  rraaðð::
Páll Lamhauge, Lamba,
Jógvan Ragnar Dam, Leynar,
Jóhannes Jacobsen, Tórshavn,
Rúni Petersen, Tórshavn,
Niels Pauli Nielsen, Froðba,
Jóannes Næs, Hvalba,
Harald Hammer, Strendur.
Jákup Helgi Egholm, Kvívík er
ikki við á myndini.

Rúni Petersen og Jørgen
Jacobsen fingu virðisløn, sum
var ein kikari til hvønn frá
ávikavist Føroya Sparikassa og
P/F Trygd.

Lützen foto hevur tikið myndirnar.


